
ANGASAANGASA
 B u t b a r,  O c t o b e r  1

Mati 14:27
Aro bakan Jisu uamangna agane inaha, ka’srokbo; Angasa; kenabe.

Sninggiparang Jisuni sagalo re’ako nikaha.Indiba uamangna 
aganaha,“Angasa!”Marriam Webster Dictionary English-o ong’kata 
chongmotan uan mande ra’e aganani katta ong’a, Angasa”.inode
 
 “Angasa” ian aganrongbewal English kattao, Jisu ka’dongchongmote 
aro bilake sninggiparangna aganchakaha, Antangko ui’atenga Angasa 
ine aro Jisu gisikni gita aro grammarni gita ba tiktakan ong’a

Chadamberang, jensalo janggitangao na’a tarakbegipa mikka balwako 
chagronggen, uan nangni skia porao ong’ja maina, relationship-o 
ong’ja maina ba project ka’anirango ong’ja maina gisik ra’bo ka’dongna 
nangchongmotaniko.Jisu gita chacha ong’bo; chakatbo aro nangni 
obostarangna aganbo, indake aganbo“Angasa”, bilakbatsranggipa 
Isolni depante aro demechik ine.Na’a nangni ramao re’bagipa pilak 
mikka balwa tarakbegipa chagronganiko tomtomatna man’gen.Nangni 
rabitgipa Authorityko jakalbo 

Gipinrang aiao inmanchina aro sing’china,“ua chadambera sawa sa 
sagipako an’sengatgipa chatro ba chatri ra nurse –ni office-o skulo? 
Gasubegipako ong’katani formulani japang ong’bo nangni science 
class-o.Uamang singgen“Sawa ia businessni nokgipara an’chingni 
songjinmao aro gittimko mojingjangatgipara? Sronge chadengbo aro 
aganparakatbo,“Angasa!” 

KATCHINIKE PARAKATANI 
Ango authority dong’a pilak mikka balwa tarakbegipako tomtomatna 
angni chagrongo. “Angasa, anga sildengrangko chotomatenga angni 
janggi tangani pilak biaprangoniko Bilakgipa Jisuni Bimingo.Amen

PORAIDAPANI 
Isaiah 52:6   

CHOLON BEWALO DONGBOCHOLON BEWALO DONGBO
B r i s t i b a r, O c t o b e r  2

www.goodnewsdailydevotional.com

Rom 5:3-4
Aro Iasan ongaija,indiba an’ching nengnikanirangoba rasong chana 
hai, maina an’ching ui’a nengnikanirango chakchikako ong’katata; 
aro chakchikara nina dakako;aro nina dakara ka’dongako 
chu’sokata.  

Cholon bewalko mongsongbate nangni katta aganao nikna manbata.
Na’a maidake golpoa? Jensalo Jisu dosi galako man’engachim, 
Sastroo an’chingna agana Ua jrip jrip dong’aha.Nangni kattani cholon 
bewalrang nangni mande ong’ani cholon bewalrang ong’a.Nangni 
kattako nipilbo, nangni janggi tangani nangni kattarangko mesoke 
nango nangchakepilani ong’a

Nangni bi’e janggi tangani aro Isolni Katta mangmangsan nangni cholon 
bewalko rikna aro nangni janggi tanganiko ra’dona amaia.Na’a Isolni 
Kattako bita nangatna nanga nangni cholon bewalo.Parapeani  cholon 
bewalo dongna nangko dakchaka.

Ga’oradeachi gapatako man’nabe jensalo nangni maa 
paa,teacherang,giljani dilgiparang nangko correct ka’anio.Manenge 
skianiko aro correct ka’aniko rachakbo mande ra’a gnang. Mamingchiba 
nangni cholon bewalko nangoniko ra’angna on’nabe.Isolni Kattao 
jerangko agan man’aha ua gimikan na’a ong’a.Isolni Kattao agana na’a 
wisdom-an gapgipa ong’a nangni mark komie mangenchimoba, cholon 
bewalo dongkambo unon na’a nangni class-o mark bangbate score 
ka’gipa ong’ggen.

KATCHINIKE PARAKATANI 
Anga antangko Isolni Katta aro bi’achi rikka,Anga uni dingtang ong’e 
bil gnanganiko nika angni cholon bewalo.Angni skanggipa dakani Isolni 
songnokni niamrang baksa baprimpaa.Amen

PORAIDAPANI 
Phillipi 2:5-8

DISCIPLINE-O JANGGITANGANI DISCIPLINE-O JANGGITANGANI 
S k u b a r, O c t o b e r  3

www.goodnewsdailydevotional.com

Toeskia 19:20
Kupatianiko knachakbo aro discplineko ra’chakbo, unon bonkamao 
nangkoba gisik senggiparang baksa chanchapako man’gen. 

Kosako mesokgipa Sastroni bako agana na’a discpilneko rachakna 
nanga na’a senggipa manderang baksa chanchapako man’na skode.
Discpilne de namen nangchongmotgipa ong’a janggi tanganio 
chusokgipa ong’nade.Ia jao antangko displine na pakwatbo,displine 
gride, jajaataniko aro dongtongataniko man’na namnen altua.

Discpline aro chusokgipa manderang “ong’na ba gnang” ingipa kattao 
bebe ra’ja.Jensalo na’a maioba onkanggen, uanon dongkambo mikka 
waoba sal tengsuoba.Gisik Rongtalgipako parapechina aganbo je 
biaprango na’a discplineko nangengachim!Nangni janggi tanganide 
gital niam aro bil ong’e dongpaa pangnan

Chusokanide walsano chusokani ong’ja,Indiba salantio jotton ka’ani 
bitesa, uni gimin manchisobo, somaiko donbo aro jarikbo kimkimgipa 
onkanganirango.Dakjringipa ong’bo na’a chonbegipa ong’anirang 
ong’genchimoba, jekai nangni tusiani palang biapko tarianio ba nangni 
kam kachakani biapko nitoe tarie don’ani ba namnamgipa cha’anirangko 
cha’e. Iako dakanichi na’a bilakgipa dakbewalko rikkasan ong’aija 
indiba na’a antangko rikna tarienga dalbata okamaniona nangni janggio.
Gisik gnanggipa ong’bo discipline-o janggi tangbo.

KATCHINIKE PARAKATANI 
Anga discipline-o janggi tanga aro chotchanggijagipa wisdom, suakpile 
tanga paisao aro an’sengbaljokanio sitekaniko man’enga.Mamingchiba 
angko brangatna man’jawa Jisuni Bimingo.Amen.

PORAIDAPANI
 Ibri 12:11-12

NANGNI GISIKO MAIA DONG’A?NANGNI GISIKO MAIA DONG’A?

S o n i b a r, O c t o b e r  4

1 Korinthi 2:16
Maina una skina gita Gitelni gisiko sawa ui’a? Indiba Kristoni 
gisik an’chingo gnang.

Research-o mesoka bilsi 12 ong’ahaode, bi’sani taning 
dalgiminrang gitan bimang aspan ong’aia.Indiomangba,kaket 
ong’e mesokani aro briroroaniko ong’atani dongangkua, 
emotional development pilakon mangope  logical chanchianirang 
aro impulse control ong’na skangan ong’a.Chadamberang uan 
uamangni briaona dingtang ong’baani bite ong’a

Bangbata chadamberangan uamangni screen-o makapbata, 
game kalaoni social mediaona; digitalni kamrang banga 
chadamberangni gisiko gangope dong’a da’alo.Gisik jeon 
nengtakaniko man’ja A-Z ona nikaniko ong’katataoniko.Uan 
nangni tusiani,mood aro poraianiko nosto ong’ata

Nango Kristoni Gisik dong’a. Namani gimin chanchibo, 
rongtale aro positive ong’anirangko. Antangko nikatbo 
chusokgipa business-ni nokgipa ong’aniko,nangni a’songni 
president ong’aniko,ba Olympic-o gold medalist man’aniko.
Chanchibewalanio aro Isolni Kattako aganjringanio invest ka’bo 
nangni janggini gimin.Isolni Katta mangmangsan nangni gisiko 
rongtalatna manaigen aro gasuaniko gapatna manaigen.

KATCHINIKE PARAKATANI
Isolni Katta angni gisiko pangnan dongkama, anga Kristoni 
Gisik gita apsan.Dala ong’anirang angni janggi tangao ong’enga 
maina angna kosaknirangnasa angni gisiko don’a.Halelujah

PORAIDAPANI
1 Korinthi 2:11

 MATCHOTKUJA  MATCHOTKUJA 

R o b i b a r, O c t o b e r  5

Joel 2:25
Aro na’simangni gisepona angni watatatgimin angni dalgipa 
kotok gukrorirang, tingipa guk,cha’minokgipa guk aro ratgipa 
gukni cha’gimin bilsirangko Anga na’simangna chotpilgen. 

Na’a badita chele re’angmanjok ine chanchia ba re’angkuja, 
na’a jajrengna gita nangja, maina nangni songreani matchotkuja! 
Darang mande aro governmentba mamingsaloba nangni  
gimatgiminko chotpilna am’ja, indiba Isol ama

Na’a chanchinaba dong’a ong’anirangko na’a namen namgija 
ong’atgimindake niknaba gnang aro uarangko namatpilna 
man’janaba gnang,ba na’a nangni janggi tanganiko niatpile 
chanchiengnaba dong’a  na’a namen nangni somaiko gimataha 
maming tangdoani gri.Anga nangna Nama Kattako ra’baa: 
uarang Matchotkuja!

Gisik Rongtalgipa nangni ningao on’pilna ame dong’ako ui’na 
jamanchaknabe! Ua nangko ja’ku chang ritchasa mikkangchi 
de’atna ama,nang baksa susagrikgiparangna skang kosak 
bate,a’sel ong’atgipa aro bobilrangko changsano.Jerang 
nangna skang man’soe nika uamang jagokpilgen maidake 
ong’anirang pikpil ong’a ua somaio!Isolni Gisik dilanio aro 
redilanio ka’dongna skie ra’bo 

KATCHINIKE PARAKATANI 
Isol maiba nitoako dakenga angni janggioniko.Uan angna 
on’pilgipa.uarang matchotkuja jekai angni nambatsranggipa 
somairang da’oba re’bakuenga Jisuni Bimingo.Amen

PORAIDAPANI 
Aganprakgipa 3:11 

ANGKO DAMCHI BREAHAANGKO DAMCHI BREAHA

S o m b a r,  O c t o b e r  6

1 Korinthi 6:20
Maina na’simangko damchi breaha:uni gimin na’simangni 
be’enrango Isolko rasong cha’atbo

Da’alni Sastro an’chingko gisik ra’ata chongmotan an’chingko damchi 
breaha.Jokatani mamingsaloba indin ong’jachim; uan damchisa rebaaha, 
aro uni damara Jisu Kristoan ong’a.Ua sasti on’ako man’aha an’chingni 
palo.Gisik ra’bo na’ade na’a antangni ong’jaha; Isolni chugimik ka’saani 
dam na’a chugimiksa ong’a! Nangni pilakon Isolna pakwatbo jedake 
na’a ong’a aro salantio nangni be’enko chisolo datkapbo.Isolni ka’saa 
mandapaniko ra’bo.Uako da’alo man’na gita ama

Jisu Kristochi,Isol baksa nangko nangrimataha. Knatimbo! Isol nangna 
ka’saaha unconditionally.Nango mamingba bobil ong’grikani dong’jaha.
chugimikan matnangani griaha.Ia Nama Kattakosa chinga aganpraka.
Isol baksa bangbate somai re’atbo maina na’a Unisa ong’a Tomtoma, 
katchaa aro ka’saako Uosan man’na ama.Nangni problemni solutionde 
an’chingni Gitel Jisu Kristosa ong’a

Janggi tanganio dingtangatanirangko dakna skang, nangko Dakgipao 
ku’patianiko ra’chengbo skang; unon na’a mamingsaloba ong’gijachi 
resretjawa.Nangni pilak daka kamrango Isolko rasong cha’atbo.Na’a 
ka’sagimin ong’aha aro uako mamingchiba dingtangatna man’jawa. 

KATCHINIKE PARAKATANI 
Angko damchi breaha, niamni saoniko angko jokataha,Anga ka’sagimin 
ong’aha uni gimin angni pilakon angna Isolna mangmangsan pakwata.
Amen 

PORAIDAPANI
Rom 5:1

SILDENGKO CHOTATBOSILDENGKO CHOTATBO

M o n g o l b a r, O c t o b e r  7

Luke 13:12
Aro Jisu uko nike, uko mikkangchina okame una aganaha, “o 
me’chik na’a nangni bilbeaoni jokaha.

Jisu Kristo bilsi chignina an’chi joke sagipako mesokaha.Ua pilak 
specialist rangchi re’angaha aro tangka gimikon bonatpilaha, indiba 
darangba uako an’sengatna man’jachim.Me’chik gomal gondokol 
sikpretako chagrongaha Gitelko mikkangchake nikna gita.Uni 
sildengrang uanon engako man’aha jensalo ua Jisuni bara kuteko 
dangtapaha 

Na’a antangko jajrengani sildengko,chusokgijani sildengko,ka’donga 
griani sildengko aro ia a’gilsakni skani nokol itani sildengko rabite 
nikode,masibo na’a uarangoni jakgitelako man’na ama.Bi’achi aro 
okkumo chakachi sinjetaniko on’bo aro nangni gisiko Isolni Kattachi 
gapatbo.Jisuo pilak Uni jriako toani Uni an’sengatani bil nangko 
sengsoenga.Ia bilsi sildeng chotatani bilsi ong’e, na’a pilak nokol 
itarangoni jakgitel ong’ako man’aha.

Antangko gisik ra’atbo,“ANGA SILDENG CHOTOMATGIPA ONG’A!” 
Isolnirangchi antangko napsrimatbo unon nangni janggi jakgitel 
ong’atako man’gen pilak negative skarangoni.Nangko Uni jakgitel 
watako man’aha.Hallelujah!

KATCHINIKE PARAKATANI 
Ango kosakoni bil dong’a pilak sildengko chotatna gita.Anga pilak nokol 
itaoni jakgitel watako man’aha Jisuni Bimingo.Isolna rasong ong’china.
Amen

PORAIDAPANI
Luke 9:43

AN’SENGATANI AGENTAN’SENGATANI AGENT

B u t b a r, O c t o b e r  8

Gitrang 107:20
Ua uni Kattako watataha, aro uamangko an’sengataha,aro 
uamangni gimagnioniko uamangko jokataha

Isolni Kattan an’sengatani agent ong’a,jekai ongtelaigipa sam gita 
chacha.Mingipin kattao aganode ,sam antangon ansengataniko 
on’na amani bil dong’a.Uano sabisiko nisie galani bil dong’a 
na’a ka’dongode uako samni agent gita chacha ra’bo.

Chadamberang, na’simang jedakgipa sabisiko aro saaniko 
man’genchimoba, na’a antangko an’sengatna gita man’a Isolni 
Kattako nango jakale.Isolni Katta antangon ua maiko agana 
uako ong’katatna bil dong’a, jedake sam akanga silo jedake 
agana uandaken dakna amani bil dong’a.

An’sengatani Isolni Kattao an’sengataniko ong’katatani bil 
dong’a,aro na’a Isolni Kattao dongkamode, chongmot na’a 
sakkirang baksa rebachongmotgen.Isolni Katta an’sengataniko 
salanti poraibo aro chanchibewalbo.Isolni Kattarangko 
doktorangni prescription-o ge’etgipa gita dake jakalbo.Isol 
nangko an’sengatna ska, aro pilak an’sengatna ge’etgiminrangan 
Isolni Kattaon dong’a. 

KATCHINIKE PARAKATANI 
Isolni Kattako anga salantini prescription gita ra’a.Isolni Katta 
angni be’enko an’sengata aro anga chugimik an’sengbaljokanio 
aro an’senganio re’a Hallelujah.Amen

PORAIDAPANI
Isaiah 53:5

ABRACADABRAABRACADABRA

B r i s t i b a r, O c t o b e r  9

1 Korinthi 2:16
Maina Gitelni Gisiko sawa ui’a, Una skina gita? Indiba 
an’chingo Kristoni gisik an’chingo gnang
 	
Ia katta “Abra” Aramaic baksa apsan ong’e rebaa chongmotan 
“havra,” uni orto “Anga ong’ataha” Apsandake, “Cadbra” 
ia kattako “cadaba” ingipaoniko ra’aha jean Aramaic kattao 
apsan Hebrew kattani “cadaba” ingipa ong’a aro uni orto “Anga 
agana” ine ong’a.Uni gimin jekoba an’ching agangen, uakon 
an’ching ong’katata.jedake an’chingni agangimin gita chachan.
Sastroo an’chingna agana an’ching wisdomko agana, jean 
“SOPHIA” ine ong’a Greek-o aro uni orto “full intelligence” ine 
ong’a.An’ching chugimik ui’ani bilko ra’baa; jensalo an’ching 
agangen, an’chingni kattarang ui’anichi gapatako man’a.

Jensalo na’a Isolni Kattako agangen, na’a SOPHIA-ko 
agana,chugimik ui’ani aro gisik senga’ni bilko.Jisu a’gilsakona 
rebana skang, Uni Biming salgio KATTA ong’achim.Isol a’gilsako 
ong’ataha KATTA mangmangko aganachi.Isolni Katta nango 
napna on’bo, maina uan Gisiko napangani bostu ong’a Isolni 
nangni ningaona bilchrokangani

Nangoni ongkatbagipa katta minganti maiba bostuko ong’katata.
Janggiko aganbo aro nangni agangipa kattani cheanio janggi 
tangbo.Salgi nangko pachakenga; Ua scholarship aro contract 
nangko sengsoenga! Da’on aganbo!

KATCHINIKE PARAKATANI
Anga janggiko agana angni pilak dakanirango ia bilsi sildeng 
chotani bilsio! Chu’ongani aro suakpilani patianirang angnin 
ong’a Jisuni Bimingo.Amen

PORAIDAPANI
Ephesias 4:29 

KA’SACHAKANIKA’SACHAKANI

S k u b a r, O c t o b e r  1 0

Kalimani 3: 22-23
Jehovani ka’sachakanirangni giminsa chinga bon’atako 
man’jaha, maina Uni ka’sae dakanirang bonchangja.
Pringantin uarang gital ong’a: Nangni bebe ong’anira dala.

Sastro mingsa pringantio gital daktaigimin dong’a aro uan: 
ka’sachakani,Isol changprakna gitalgipa ka’sachakaniko 
on’a salantio.Uni ka’sachakanirang ka’tongko nomata.
Nangni pilak dakgualaniko Kristochi kaket ong’atpila.Da’alni 
ka’sachakanirangde mejalni ka’sachakanirang gita apsan ong’ja; 
gitalgipa ka’sachakanirangko pringantin gital ong’e on’a.

Ka’sachakani miksongani orto nangni man’na kragipa sastioniko 
nangko rakkiani ba kema watani ong’a.Gitrang 78:38-o agana 
“Ua chugimik ka’sachakgipa aro ka’sae dakgipa ong’a” 
Baditan katchaani! Baditan ka’dimeani iako ui’na chongmotan 
Isol nangko mamingsaloba ka’onangja.Nangni komiani 
somairango,Gisik Rongtalgipa baksa bi’e aro Isolni Kattako 
poraie somaiko re’atbo.

Ka’dongchongmotbo nangni andalbatsranggipa salrangoba, 
katchaani pringo pangnan rebaa.Gitalgipa ka’sachakani 
salantion nangna dangdikna rechapaa.Na’ade ka’sachakgipa 
Isolni de sa.Uni gimin da’o Uko mitelbo! Chrikbo,bilchrokbo,aro 
manibo na’a ia da’alni katchinikani kattako gipakengon.

KATCHINIKE PARAKATANI 
Je gita angni dakgualani donggenchimoba, angni janggi tangao 
dingtangani dong’a maina ka’sachakani angni janggi tangani 
golpoko setaienga.Anga dingtangatako mangimin ong’aha.
Isolni ka’sachakanirang pringantian gital ong’a angna.Amen

PORAIDAPANI
Gitrang 23:6

ISOL NANGKO AN’SENGCHINA ISOL NANGKO AN’SENGCHINA 
NANGNIKA NANGNIKA 

S o n i b a r,  O c t o b e r  1 1

3 Johan 1:2
Ka’sara,nang’ni janggini namroroa gitan, na’a pilakni gimin 
namrorochina aro an’sengchina anga bi’a

Isolni skaanian na’a an’sengchina ong’a.Nangni chadambeni somai 
namen rakbegipa ong’a dalroroanio aro baridapanio.An’sengani uan 
nangni rokomni janggi tangna an’sengbaljokanina cha’ani bewal ba 
nangchongmota jedakode na’a chugimik bilko aro nangni be’ena 
dal’roroatani nangenganiko on’a mangen aro na’a antangko nambate 
nikgen, an’sengbaljoke dongbo,skulna gisik nangbo aro be’enni gita 
ranta ka’anirango bako ra’bo.

Chi bange ringbo aro namgipa jingjonggipa ring’anirangko ring’bo.
Chini bange on’gipa ring’anirangko aro bilakatna ring’anirangko 
gelbo.Namgija ongatgipa bewal aro nangni mood aro nangni name 
dong’aniko nosto ong’atgipa cholon bewalrangoni chele dongbo.
Pagipani manrikaniko man’rikpagipa ong’e,an’sengbaljokaniko 
nangna on’ah.Isolni Kattako anganbo nangni an’sengani kosako 
salantio aro kamchi dakanirangkoba ondapbo nangni an’senganina 
aro cha’a ring’ani bewalkoba.

Nangni be’en de a’gilsakni donchakani me’dik ong’a Gisik 
Rongtalgipana; uni gimin, nangni dakna ama pilakon dakbo ua 
dongchakani mediko rongtale rakkina aro bilakatna,chongmotan 
nangni be’enko.Gasugipa ong’atbo jedakode nangna  aro a’gilsakna 
mandapaniko ong’atna man’gen ua gamjin nangni ning’aoniko 
chongmotan Gisik Rongtalgipako.Amen

KATCHINIKE PARAKATANI
Angni an’sengani chugimik ong’a, anga namgipa janggi tangani 
bewalo tangna basee ra’a.Anga sijawa indiba tanggen Isolni rasongko 
parakatna.Hallelujah.Amen!

PORAIDAPANI
3Johan 1-2-5

NEGATIVE KATTAKO JECHAKBONEGATIVE KATTAKO JECHAKBO

R o b i b a r, O c t o b e r  1 2

Toeskia 6:2
Na’a ku’siktangni kattarangchin jagao gipuatako man’aha; 
kusiktangni kattarangchin nangko ra’angaha.

Jedakgipa nengnikanikoba na’a chagrongnaba gnang, uan 
skulo mark komie man’ani ba gari driver ni kragija dakani bewal 
ba nangni be’eno saani indiba mamingsaloba negative kattako 
aganabe.Antangko on’atna skie ra’bo aro nango donggipa Isolni 
Kattachisa aganchakbo.Bebe ra’ani Kattako pangnan nangni 
ku’siko donbo.

An’chingna Sastroni bako agana,an’chingko jagao gipuata 
an’chingni agangipa kattachin An’chingni ku’rachakanirang 
ong’gijakosa ong’ode, unode pilakan ong’gijao re’anggen.
Da’alni Sastroni bako an’chingna dingtang man’cha mesoka 
chongmotan an’ching ku’siktangni aganachin antangko jagao 
ga’akata,bobilrang aro namgija dakgiparangchi ong’ja.

Nangni kattarang bilongen bilgnanggipa ong’a; uarang jadilkoba 
ra’na man’a. Simsakbo, uni gimin ra’doni kattarangkosa 
agangrikbo beatani kattarangko ong’ja.An’ching mejalo na’a 
mai kattako agana uanoni ong’katgiparang ong’a.Antangni 
ku’sikchin jagao ga’akatnabe; nangni ku’sikan nangni bobil 
ong’naba gnang, diabol ong’jawa.Uandakgipa kattakosa 
jakalbo chongmotan gipinrangko mangrakatani aro ra’doani 
onggipakosa.Da’aloni positive onggipa kattakosa aganbo jean 
Isolko namnikatani ong’a.

KATCHINIKE PARAKATANI 
Angni kattarang angko aro gipinrangko ra’doanisan ong’a.Anga 
mamingsaloba negative kattako aganjawa. Angni kattarang 
namaniko ong’atgipa aro bebe ra’aniko gapatgipa ong’a Jisuni 
Bimingo.Amen 

KATCHINIKE PARAKATANI 
Mati 12: 36-37

KNAANI NACHIL ARO NIKANI KNAANI NACHIL ARO NIKANI 
MIKKRONMIKKRON

Toeskia 20:12
Knaani nachil aro nikani mikron,ia minggnikoba Jehova 
dakaha.

Nachil aro mikron namen gasugipa be’eni bak ong’a jean 
an’chingni samtangtango donggipa a’gilsako ui’atna gita 
dakchaka.Isolni gasugipa ong’atani name dake salgini songnoko 
kilding rikke gopatgimin ong’a an’chingni ui’anirangko (senses).
Uan kattani gita namen raken sound aro lightko ong’katani 
japang ong’a jean mikronrang aro nachilrangko kam ka’atna 
dakchaka.

Nibo da’alni mongsongipa Sastroni bako agana knaani nachil 
aro nikani mikron.Banga manderang mikron dong’a indiba 
gisikni gita nikja; uamango nachilrang gnang indiba gisikni gita 
knaja.Jisu antangba agana, “Nachikol gnaggipa, ua  knachina”

Chadamberang, iako ui’na namen nangchongmotgipa ong’a 
Isolni Gisik maiko aganenga.Uni re’aniko aro dakrong’aniko 
rim’na manbo;Isolni Kattarangko poraie aro chanchibewale 
somaiko re’atbo.Gisik Rongtalgipana namen uininggipa gisik 
senge donggipa ongbo dingtangmancha ia bonkamani sal 
somairango.Uan nangni nachil aro mikronrangko kuligen.Uan 
nangko kaketgipa biapona mesokatgen unon nangni janggi 
tangani chubata gadangona gasue tangdoanggen

KATCHINIKE PARAKATANI 
Angni knaani Isolni rangnasan gisik on’a; anga dalbata 
aro nambatgipakosan nikata antangna.Anga knaa cheani 
rebaenganiko angona Jisuni Bimingo.Amen 

KATCHINIKE PARAKATANI
Mati 13: 16

BI’ANIKO GELNABEBI’ANIKO GELNABE

Kolosi 4:2
Bi’ao watgalgija dongbo,aro uano mitela gnang mikrakbo

Na’a aganaba gnang,“Anga ma’sia anga namgipa somaiko 
Isol baksa re’atna nanga, indiba angni kamrang namen 
jakchakgijani ong’a uandaken anga bi’aniko dakna somaiko 
man’a namen nengbea.Indiba kaketo agangenchimode,na’a 
gipin nangchongmotanirangna somaiko man’a undaken na’a 
bi’anikode gelskaa.

Pilakon kisango dongale Jisu o mangmang gisik on’aniko don’a 
somaiko ra’bo.Uko nang baksa bak ra’atna on’bo.Salantion 
skang dakna nanggipa ong’atbo Pagipa baksa nangrimaniko 
Gisik Rongtalgipachi.Unon na’a uanon nangni bi’anina 
aganchakaniko nikgen.

Uni dongpaanio, chugimikan katchaani aro kasrokanian gapa 
jringjrotna.Pilak nangni rabitgipa jrianirang gimagen jensalo na’a 
Pagipa baksa agangrikgen.Gisik ra’bo, nango bi’na draatani 
dong’jaode na’a antangsa bi’drana gita nanggen maina 
MAIABASA nangko draatenga bi’jachina gita.Uni gimin DA’ON 
BI’BO!

KATCHINIKE PARAKATANI
Anga bi;e janggi tanggipa onggen angni da’o ge’etanirang 
chusokgipa onggen Jisuni Bimingo.Sildengrang be’angenga 
angni janggioni Isolna rasong ong’china.
Hallelujah.Amen!

PORAIDAPANI
Ephesis 6:18

PARAK ONG’ATBOPARAK ONG’ATBO

Isaiah 43: 2
Na’a chirangko batangon,Anga nang baksa onggen aro na’a 
chibimarangko batangon uarang nangko manpakangjawa.
Aro na’a wa’alko re’on uarang nangko kamjawa; aro 
walsarerang nangko chabakjawa. 

Uni gimin jegita duk ong’oba ba obostarang nangni wilwilao 
namjabeoba nangni katongko jajrengatjachina jechakbo.Isol 
nango mangrake jadil su’aha.

Isolni de ong’e, nangko kengnirangoniko ia a’gilsakoniko nangko 
rakkiaha uandake nangko kenbegnipa biaponiko naljokate kena 
grigipa biapona donataha.Nangni kosako kenatgnigiparangko 
arara ong’ataha.Kenabe,parak ong’ate dongbo na’ade 
amgipanaba batgipasa

Nangni classrangna aro robibar pringanti  parakate dongbo.
Nango kaketgipa Isolni Katta dongmanjok.Mamingchiba nangko 
dontongatna man’jawaha jekon Isolni nangni janggi tanganina 
don’soaha.Na’ade Kristoosajok aro Ua nangonjok.Kristo 
nangna skang, Kristo nangna jaman  Kristoni nangni ningao aro 
Kristo nangni kosako, nangni jakasio,nangni class room-o aro 
nangni manchisamsoanirango.Jechiba na’a bawilbo, Uanon 
Kristo dong’a

KATCHINIKE PARAKATANI     
Maming silchidareba angko duk ong’atna man’jawa aro uako 
dakaba dakuja.Anga divine immunity o re’a aro anga Katta 
gita dakgipa ong’a aro anga angna ia a’gilsako on’gipa kamko 
chusokatgen.Amen

PORAIDAPNI
Isaiah 54:17

ANGKO GAPATBOANGKO GAPATBO

Watata 2:4
Unon uamang Gisik Rongtalgipachi gapatako man’aha 
aro gipin ku’sikrangko agana a’bachengaha maina Gisik 
uarangko agana on’ahachim.

Da’alni Sastroni bako an’chingna agana manderang Gisik 
Rongtalgipan gapaha gesa biapo.Gisik Rongtalgipani 
jokongkatani ua salo walsare gita ong’pilaha aro sak 3000 
janggirang ua apsan salon chanchapako man’aha.Manderang 
uamangko Gisik Rongtalgipachi gapatna gita on’aha.
Watarangba signs aro miracles-rangko aro  wonders rangko 
dakaha ua apsan salon.

Na’a okkrigipa ong’na nanggen antangsa Gisik Rongtalgipachi 
gapatako man’nade.Nangni okkria chu’ongahama, uamang 
gita rongtalgiparang jekon Watata 2 janapaha.salgioni 
gamaniko gapatna nokdringo aro walsareko ongkatatna 
nokrdingo?Antangko Isolni sepangona salbakbo jedakode ua 
nango Gisik Rongtalgipa baksa gapatna man’gen.

Antangko on’kangbo chugimik Gisik Rongtalgipana,jeon nangni 
ku’mangona gapatna mangen ½ ba ¾ ong’ja chugimiksa 
aro uan 100% sa.Jensalo na’a chugimik onggen, saksan 
ong’ani,kenani,stress aro duk ong’anirang nangni sepango 
mamingsaloba man’jawa.Antangko Isolni Kattachi gapatbo 
aro bianichi kantarangko somai re’atbo Gisik Rongtalgipachi 
nangko gapatna

KATCHINIKE PARAKATANI
Anga Gisik Rongtalgipachi gapatako man’gipa Kristian ong’a.
Ia bonkamani somairango  anga wa’alchi chabakako mangipa 
ong’a solution-na angni a’gilsako.Halleluajah.Amen

PORAIDAPANI
Johan 14:26

WA’AL KAMAWA’AL KAMA

Levi 6:13
Ganchini kosako wa’alko soe pangnan kame dongkamchina; 
aro uan pangnan sijachina.

Niam gitchamni somaio,kamalrangko ge’eta ganchio wa’alko 
soe donkamchina.Nangni ganchian nangni rongtalgipa 
dongnuram biap ong’a jeon na’a Isol baksa nangrimaniko daka.
Isolni Kattachi aro bi’achi antango toko chipo.Ganchian nangni 
gadangko dingtangatani ong’a.Na’a nangni obostarangko 
dingtangatna skode nangni ganchiko soe donjringbo

Nangni ganchiko chingchatbo aro wa’al nangni ning’ao tengsue 
chingchina.Chakatbo aro a’gilsakna mesokbo nangko maioni 
ong’ataha Isol nangko dakaha ia a’gilsak gimiko Dakgipako 
rabitna gita.Nangni somai da’on! Nangni wa’alko pilakan 
nikchina

Jedakgipa nengnikanirangko na’a chagrongoba, nokdangni 
gita nengnikani,poraiani gita, relationshipni gita ba an’seng 
baljokanina chanchiani, aganchakanide wa’al ong’a!.An’chingni 
Isol kamgipa wa’al ong’a aro na’a Isolni DNAko rabitgipa ong’a.
Nangni wa’al tengsuchina jedakode nangni ningao donggipa 
Isolko uamang nikchina! Isolna wa’al chingchagipa ong’bo 
unon nangko bilake jakalna gita man’gen ia bonkamani salrango 
bangarangkon Kristoona rim’bana

KATCHINIKE PARAKATANI
Angni janggi jringjring wa’al chingkamgipa ong’a anga wa’alni 
robol; pilak problem angni chagrongani jronge katgen Jisuni 
Bimingo .Amen 

PORAIDAPANI
Ibri 12:29  

NANGNI SALKO MANCHIBONANGNI SALKO MANCHIBO

1 Serikani 22:5
Daud aganaha, “Ang depante Solomon dambe pante aro dake ka’e 
niani dongkuja, aro Jehovana noko rikgnigipa namen dalbegipa 
mingsingmingamgipa aro rasongan gapgipa ong’na nanga pilak 
a’songrango:uni gimin da’o anga una tarisoaniko dakgen. Uandake 
Daud chuonga gita tarisamsoaniko dakaha uni sina skang

Daud ongnasipile namen tarisamsoaniko dakaha Solomona 
nitobatsranggipa Isolni torom noko rikna gita.Daud gita chacha, na’aba 
salantina nangni salna salsana sal tarisamsoaniko dakna gita nanga.
Nango salanti kanta 24 dong’a, uni gimin re’ani mangmangko repainabe.
Manchisamsoani-ko tiktak jarikna tarie donbo,pringo chakataoni Isol 
baksa somai re’atna aro skulchi somai gita sokna 

Diary ba note journal dongbo.Gisik Rongtalgipako aganbo nangko 
redilna.Na’a bangarangko nangni gisiko rakina man’jawa.Nangni sal 
nambate re’gen aro nangni miksongani chusokgipa ong’ggen

Chusokgipa manderang jekai Elon Musk tiktak salantini 
manchisamsoaniko daka jeon chuonga gita man’ani aro dakna amani 
bil dong’a.Uni magipa Maye Musk senokgipa ong’a kitap kingsani 
chongmotan ua kitapni bimingko A woman Who Makes a Plan ine dona 
aro uan namen fashion ni model aro dietitian ongkuenga bilsi 76 ong’oba.
Ua saksani jakmachi indita man’e chapretgipa mandeko dalataha da’alo 
ia a’gilsako.Manchisamsoaniko dakrongbewal ong’atbo, chusokgipa 
ong’naode

KATCHINIKE PARAKATANI 
Angko dalgnina okamha.Gisik Rongtalgipa angko dakchaka Uni 
miksongani gita janggi tangna salantio.Amen

PORAIDAPANI
Habakuk 2:2

NANGNI MAN’ANI CHOLKO NANGNI MAN’ANI CHOLKO 
NAME MANAGE KA’BONAME MANAGE KA’BO

Abachenga 2:15
Aro Jehova Isol ua mandeko rime Eden bario gamchina aro 
dongtimchina don’aha.

Dambe Kristian ong’e, na’a nangni somaiko name dake 
jakalgipa ong’na nanga, changasapaniko aro tangka paisa 
man’ani cholrangko Isolko mande ra’na gita aro gipinrangnaba 
mandapaniko on’na gita.Uan nangko miksonganio janggi 
tangna on’a aro nangni manderango aro a’gilsako namako 
ong’atna Isolni rasongko.

Isol an’chingko dingtangman’chagipa ong’e changa sapanio 
aro amani bilrango (gifted) on’aniko on’aha toe agananio 
changasapaniko (Mati 25:14-30).Jisu an’chingna skiaha 
uandake an’ching dai donggiparang ong’a an’chingni changa 
sapaniko bariatna Isolni rasongna.Somaiko on’bo nangni 
amaniko namdapatna ranta ka’anichi, poraianichi aro trainingchi.

Budgetko ong’katatbo gisik senge nangni tangka paisa mananiko 
chamanio nangchongmotgipa korosrangna, savingrangna aro 
Isolni songnokna on’gilanirangna.Uarang nangni mikkangchi 
tangka paisa nanganina baridapatani onggen aro nangni 
gamchatanikoba mesokgen chegipa chadambe ong’aniko.

KATCHINIKE PARAKATANI 
Gisik Rongtalgipa angko dilenga angni tangka paisarangko gisik 
senge jakalna gita.Isol angko man’e cha’ataha Uni songnokna 
tangka paisachi dakchakna gita, jedakode anga mamingsaloba 
bitchilna komiani dong’jawa.Hallelujah.Amen!

PORAIDAPANI
Ephesis 5:15

SKANGGIPA BILDOANI SKANGGIPA BILDOANI 
(First flight)(First flight)

1 Korinthi 15: 52
Dikdiksaon,mikjapsani gisepon, bonkamani singao: 
singgako sikgen, aro sigiminrang gimagija ong’e 
chakatatako man’gen, aro an’ching dingtang ong’atako 
man’gen.

Rapture je somaioba ong’ani dong’a.Da’o singgako sikode, 
na’ara tariahama chadamberang?
Jisu an’chingko agana uamangni Nokgipako nichaksogipa 
manderang gita janggi tangchina agana.Korini jak gama 
changanti giljako rimdoani namen sepangbatroroa.

Jisude uni ramaonaha, na’a tarie donggipa ong’na gita nangaha.
Isolni Kattako gisik nange ra’bojok.Nangni ripengrangona 
ka’sagiparangona sokatna da’on kam ka’bojok aro uamangko 
Jisuko rachakatbojok uamangni jokatgipa ine. Atchitaigimin 
ong’boha ka’sao re’gipa ong’boha.

Salsao, bonkamgipa lessonko skie ra’ani onggen skulo,salsao 
bonkamgipa giljako bak ra’ani ong’gen.Jisu uni ramaonaha! 
Jerangan tariaha uarangkosan skanggipa bilanio rimanggen.
Watangako man’nabe!

KATCHINIKE PARAKATANI
Anga rapture na tarie dong’a.Ango Gisikni nachil dong’a singani 
kurangko knana.Angni bimingko se rakiaha skang bilani kitapo.
Hallelujah.Amen!

PORAIDAPANI
Parapea 9:9



23

GISIK RONGTALGIPAO CHUE GISIK RONGTALGIPAO CHUE 
(Higher)(Higher)

Ephesis 5:18
Aro chuchi pekgipa ong’nabe, uano dugaa namgija gnang; 
indiba Gisik Rongtalgipachi gapgipa ong’bo

“Gisik Rongtalgipachi gapani” miksongani bilni ningao aro 
Gisik Rongtalgipani sasono dong’ani ong’a. Sastroni bako 
an’chingna agana an’ching Gisik Rongtalgipachi chamatako 
man’a gita nanga chu ringgiparang gita dakpile.Jekai Abraham 
bebe ra’o il’lengjaha, ua gisikni gita namen pekaniko man’aha; 
uani giminan uko bebe ra’ani pagipa ine ui’pilaha.

Gisik Rongtalgipa baksa dontonggija gapatako man’nasa 
krengbo.Uni ortode antangko Isolni Kattao aro bi’anina 
onkangani somaina on’kangenga..Iako dakanichi na’a 
chatote nikgen janggi tangani pangnan cheani chin nangni 
dakanganirango rasong barigen poraianio ong’ja maina, sport-o 
ong’ja maina,ba part-time kamo ong’ja maina.

Chugimik antangko Gisik Rongtalgipao napsrimatbo.Antangko 
una chugimik onkangbo, aro nibo nangni janggi tangdogen gital 
kosakona.

KATCHINIKE PARAKATANI
Angni janggi tangani salantian Gisik Rongtalgipachi gapatako 
man’aha.Anga paraka angni ningni mande bilakatako man’aha 
aro chugimik nokgipa ong’ani Gisiko re’a da’alo Jisuni Bimingo 
Amen.

PORAIDAPANI
Rom 8:19

RONGTALANIRONGTALANI

Gitrang 119:9
Dambe mande maikai rongtalani ramao dong’na man’gen? 
Nangni Katta gita janggi tangachi

Rongtalani ine aganon uan pilak namgijagipa aro namgijako 
ongataoni jakitel ong’e dong’a.An’ching rongtalna jotton ka’na 
nanga chongmotan chanchianiko, kattarangko aro kamrangko 
Isolni manderang ong’e.Jedake na’a rongtala chiko sandia gita 
rongtala janggi tanganina miksongbo.

Chadamberangna, rongtalni ine aganon iarangko man’chapa 
chongmotan kaket ong’ani, ka’sae dakani,aro Isolko skang 
donani.Sastroo an’chingko gisik ra’ata uandake an’chingni 
be’enrang Gisik Rongtalgipani dongram nokdrink ong’a 
(1Korinthi 3:16-17),dakjachina didienga an’chingko be’eni gita 
tileka an’chaaniko aro maming rongtalgijagipa kamrangko. 
Sinjetanirangna draatako man’e aro sex ka’ani bi’a ka’na skang, 
uarang nangni futureko nosto ong’ata nangni nokdangko 
a’bachengna skang uandake uan namen rakbeani ong’a 
namgipa decisionko ra’na gita

Ia namgija skaniko dakgrikna gita Isolni Kattaona an’pilbo.
Nangni gisiko Isolni rongtalgipa Kattarangchi gapatbo aro Isolni 
skianirang nangko dilchina.Rongtalaniko salbakani nangko 
bilakata ia a’gilsakchi salangaoniko chele dong’na gita.

KATCHINIKE PARAKATANI
Pilak namgija skaoniko parak ong’ata Isolni Kattani tengachi.
Anga angni chasongko dingtangataona rabagen maina anga 
rongtalaniko rakkia Isolni rasongna.Amen 

PORAIDAPANI
Mati 5:8

SINTEAONI JAKGITELSINTEAONI JAKGITEL

www.goodnewsdailydevotional.com

1Pitor 5:7
Na’simangni pilak sinteako Uni kosako donbo maina Ua 
na’simangna simsaka

Da’o, research ka’e man’ani gita sinteaniko niksengani bangbate 
ong’katroroenga chadamberang Ni gisepo mongsongbate 
jerangan bilsi 1997 aro 2012 bilsio atchigiparang, chongmotan 
una skang atchigipa chasongrangko tosusaode.A’dita 
kamrangko a’bachengataha aro therapies aro kitaprangkoba 
seaha aro workshoprango awarnesskoba ong’ataha ua 
nengnikaniko kam kana gita indiba batesa baririkrikenga.

Chadamberang, da’alo an’chingni mongsongipa Sastroni bako 
agana an’chingni pilak sinteaniko Isolni kosako galchina agana. 
Galatani orto uan goata ba rikgalata drae aro tarake.Jensalo 
nengnikaniko ong’atgipa chanchiani nangni gisiko rasekengon 
nangni dakani mingsasan piti: nangni sinteanirangko 
changsanon tarake aro drae Isolona goatbo.Nangko sintee duk 
ong’china mamingsaloba dakjaha.Isol nangna simsaka aro Uni 
nangna skaanian sinteaoniko jakgitele dong’anisa ong’a.

Na’a pangnan sintengode, uni ortode diabol nangna ken’ani 
gisiko on’aha.Jajrengani nango kenaniko ong’katata.Nangni 
Gisiko Isolni Kattarangchi dubiatbo.Uan pilakon dingtangatgen 
aro na’a jakgitele watako man’gimin ong’e janggi tanggen.

KATCHINIKE PARAKATANI
Anga jajrengna jechak Jisuni Bimingo.Sinteani angni bak ong’ja 
aro angni gisik Kristoan gapa.Isol angko ka’donga aro gasugipa 
bilrangchi gapata angni a’gilsako patina gita.Amen.

PORAIDAPANI
Ephesis 6:18

MUSIC NANGNI NACHILNAMUSIC NANGNI NACHILNA

Mark 4:24
Aro Ua uamangna aganaha, na’simang maiko knaa uko 
simsakbo; je toanio na’simang toa unon na’simangna togen; 
aro na’simangna ondapgen.

Chadamberang, na’a sako knachaka uano japang ong’baa.
Aro uan rakbeani ong’a maina je kattarangko na’a knaa 
uarang nangko daktaitaina gisik on’a.Gitni kattarang apsankon 
ong’ataitaia pilnipil.Ua kattarangan parakatani ong’baskaa aro 
nangni agangipa kattarang bimang ong’atna a’bachengbaa

A’gilsakni gita gitni kattarang diabolni kamsa ong’a.Music 
nangni cholon bewalko aro moodko dingtangata.Musicko 
namen bilgnangani dong’a maina ua bostuni tong mangmang 
salgioni a’aona rebaha.Lucifer, uan diabol salgio ua musicni 
master ong’achim.Music diabol aro uni dolrangko napna gita 
chol on’a nangni janggi tangao aro environment-o

Isolni gitni kattarangkosa knatimbo nangni knaenggipa 
kattarang nangko nosto ong’ata. An’chingni mongsonggipa 
da’alni Sastroni bako agana na’a mai kattako knatima uko 
name dake simsakbo ine.Gipin peskagipao agana, namedake 
gisik on’china.Na’a maiko knaenga uano miksongchongmotbo.
Kaketgipa kurangkosa knatimbo.Uan nangni aganako dingtang 
ong’atgen unon nangni janggi tangani gomal ong’ataoni jakgitel 
onggen jean Isoloniko nangko chelatengachim.

KATCHINIKE PARAKATANI
Anga angni nachilko rakkia Isolni music aro kattarangkosan knatimna 
jean angni janggina janggiko rabaa.Anga Isolni Gisikchi taritaiako 
man’aha aro angni janggi bebegipa sakiko ong’katata Isolni Kattani.
Amen.

PORAIDAPANI
1 Korinthi 14:10 

Luke 5:16
Aro Ua antangko bakraona maekataha aro bi’aha.

Jisu dingtangmanchagipa janggi tanganiko aro chugimik 
on’kangani aro Isolko manie janggi tangaha.Ua pangnan 
antangko maekata aro antangko saksan ong’ata bi’na gita.
Jinmaoniko maekatani Isol baksa nangrimaniko ong’katata.

Chadamberang, na’a indakgipa obostao ong’e nikengnaba 
gnang chongmotan bakrao saksandik aro na’a chanchiengnaba 
gnang namen namja.Nangni ripeng nangko saksan wataha 
aro na’a nambatsranggija dake chanchiengnaba gnang.Nangn 
baksa roram ronggipa manderang da’ao nang baksa roramna 
gongjaha da’ao.Obostarang nangni namnika gita ong’angjaha 
uamangna da’o.

Bakrao Jisu baksa somaiko re’atbo aro bilko man’dapo.Na’a 
antangko Isol baksa bangbate somaiko rabo nangni bakrao 
songreengmitingo.Maekatbo pilak jikjaka abokaoniko uan 
nangni phone ong’ja maina,video games,ripengrang,ba cha’a 
ring’ani ongchong.Ra’doani maekataniko nanga.Na’a chudoe 
bilna gita man’jawa apsanon antangko kraate dong’ode.
Isol nangna donnugimin parapeaniko parapena man’jawa 
na’a jinmarang baksa dongaiode.Isol nangko jakalna on’bo ia 
bonkamgipa sal somairango.

KATCHINIKE PARAKATANI 
Anga salgini kamrangna dingtang don’ako man’aha.Angni janggi 
bang’ana teng’a ong’a.Angni janggiko rongtalate rakki gimin aro 
tarie dongimin ong’aha angni Master jakalna gita.Amen!

PORAIDAPANI
Watata 13:2

BEBE RA’ANI KAMKO NANGABEBE RA’ANI KAMKO NANGA

Jakob 2:26
Maina maikai be’en gisik gri si’a ong’, uandaken bebe ra’a 
kamgri si’a ong’a.

Sastro an’chingna agana uandake Kamchi dakani namen 
rakbea an’chingni bebe ra’aniko kam ka’atna.Bebe ra’anide 
muscle gitasa na’a una kam ka’jaode uade kam ka’jawa.
Nangni bilsi,mea ba mechik aro title ba ongchong watchangani 
dong’jawa nangni bebe ra’anina kam ka’aniko.

Jensalo na’a bi’ao aro Isolni Kattao somaiko re’atgen indiba 
nangni porikana poraina dale rajaode na’a chanchia na’a pass 
ka’aigen bilgipa rong rangita ine.Uanode na’a fail ongaigen 
maina nangni kam aro nangni katta Isolni Katta baksa apsan 
melija.

Uako dakanichi,na’a bilko jakalna on’enga janggi tangani 
obostarangko dingtangatna antangko magapatna Isolni 
namnika ramao gita ong’atna.Nangni bebe ra’ao kam ka’bo.
Ranta ka’gijagipa bebe ra’anide Isolni bilko ong’katatna man’ja! 
Faith de verb sa aro uan active Bebe ra’ani kamko dabia

KATCHINIKE PARAKATANI 
Isolni Katta baksa angni kuchilchi anga repia,name taritaia aro 
bosturangko riktaia Isolni chugimik skaanio bilo.Anga re’na  aro 
kam ka’na basea angni bebe ra’ao ia sildeng chotani bilsio.
Amen

PORAIDAPANI
Mark 11:23

KA’SAO RE’BOKA’SAO RE’BO

1 Johan 4:16
Aro an’chingo donggipa Isolni ka’saako an’ching ui’a aro 
bebe ra’aha Isol ka’sara ong’a; aro ka’sao dongkamgipa 
Isolo dongkama, aro Isol unon dongkama
	
Ka’sao rerurabo, uan ge’eta ong’a Isol ka’sara ong’a aro 
jensalo na’a gipinrangna kaket ong’e ka’sagen uan nango Isol 
dong’aniko mesoka.Uni ka’sani nangni katongko rinokata, kema 
ka’ata, ka’sae dakata gipinrangni kosako.

Uni ka’saani nangni katong rakaniko chelchaka jegita duk aro 
mande ra’gija dakaniko manoba.Isol Uni ka’saniko nangni 
katongo suakpile rudapaha.Uan nangni ongtelaigipa ka’saani 
ong’a maina na’a Isoloni atchiaha.Ka’sao rerurabo unon nangni 
janggi tangani sakki onggen.

Kristoni ka’saa nango manderangko Isolni nika gita nikna 
dakchaka.Na’a katchaana gita nangja jensalo saobarang 
nengnikenga ba Isoloni chele re’angenga.Batesa na’a uamangko 
dakchakna nanga bilgrigiparangko. Ka’sara pilak paprangkon 
pindapa.

KATCHINIKE PARAKATANI
Isol angna ka’sara aro Uni ka’saaniko ango parapea.Uni 
ka’saniko ango chusokata.Ango chugimikan ka’saa gapa aro 
anga pangnan ka’sao re’na basee ra’a.Amen

PORAIDAPANI
Rom 5:8



30

MAI ONG’A UNO GISIK ON’BOMAI ONG’A UNO GISIK ON’BO

Philipi 3:13-14
Jongadarang, uko rim’aha ine anga antangko chanja; indiba 
mingsanko anga daka, jamanchi donggiparangko ra’gija, 
mikkangchi donggipana haudau dake, nisanchi mikkange 
Kristo Jisuo Isolni kosakchi okamani boksisna anga 
darienga.

Jo norang, jedakgipa obosta ongchong nangni chagrongani, 
uan mark komiani skulo ba gisik on’a mangijani,Gitel ni 
nambatsranggipa aro Uni songnokni jringjrotni ong’e nangni 
ripeng baksa nangrimanio ba nangni be’eno sadikani.
Isolni Kattao maiko aganenga ua obostani gimin?Pilak 
nengnikanirangna katta dong’a uan solution.Ua Sastroni 
Kattarangko tape dongkambo nangni tusigipa nokdringni 
pakmao aro uarangko chanchibewalbo 

Nangni re’aniko champemggiparangko watbo aro mikkangchi 
boksis na daribo.Nangni gisik on’anide dalbatarangko kuliani 
chabisa Isolni nangna tarisamsoaniko!

Nangchongmotgipa janggiosa gisik on’bo; uan tarakaniko ra’baa.
Antangko discipline ong’atbo nangni miksonga re’ani ramaona.
Ui’atanirangko sandie ra’bo nangni miksonggipani gimin.Nangni 
gisik on’aniko simsake rakkibo, Isolna nambatsranggipa ong’bo 
aro Uni jringjrotni songnokna.

KATCHINIKE PARAKATANI
Anga maia nangchongmota aro Gitel angni gimin Kattachi maiko 
aganaha unasa gisik on’a.Anga balwachi brangatako man’na 
jechaka Jisuni Bimingo.Amen

PORAIDAPANI
Toeskia 4:25

NAMA KATTAKO GIPATBONAMA KATTAKO GIPATBO

B u t b a r,  O c t o b e r  2 9

Mati 4:23
Aro Jisu Galilee gimikchin re’angaha, uamangni gilja 
nokrango skiaha aro songnokni Nama Kattako aganprakaha, 
aro pilak sabisirangko aro biatirangko an’sengataha 
manderangni giseponiko.

Jisu Kristoni Nama Kattako gipatrakgipa ong’bo.Isolni de 
ong’e,na’a Nama Kattako gipatrakgipa ong’na gita nanga.Nango 
kadongaha Nama Katta baksa aro gipatna gita okamaha.Ia 
Salantini Katchinikani Kattako gipatbo nangni ripengrangna aro 
nangni ka’tong wa’al cha’suchina gimaenggipa janggirangona 
sokatna.

Gipinrang baksa golpoe dongbo Nama Kattani aro Isolni grace-
ni gimin.Nama Kattako gipataniko dakani katta mangmangchi 
ong’ja indiba na’a antangko maikai rabita uanoba pangchaka.
Haida na’an uamangna Sastro ong’naba gnang nangkon 
uamang poraienga.

Nangni cholon bewal aro agangrikanirang janggini kattarang 
baksa su’ugipa ong’na nanga.Ia salgini songnokni kamko 
dakani chongmotan Nama Kattako gipatani pilak born-again 
bebera’giparangnan ong’a, pastor aro leaders rangnasan 
ong’ja.Uan da’o nangna somai ong’aha okamaniko aganchakani 
sanaba Nama Kattako gipatbo da’alo

KATCHINIKE PARAKATANI 
Angade Nama Kattako rabitgipa ong’a.Nama Katta 
mangmangsan Nama Katta angni salantio ong’katatani.Nama 
Kattako angni a’gilsako gipatachi janggirang dingtangatako 
man’enga.Anga gimaenggipa janggirangona sokatenga Gitel 
Jisu Kristoni Nama Kattachi.Amen 

PORAIDAPANI
Mark 16:15

Ephesis 2:8
Maina ka’sao bebe ra’achi na’simangko jokataha; aro uan 
na’simangoni ong’ja, Isolni on’asa.

Chadamberang, Isol nangko ui’a personally aro name dake tariaha Uni 
graceko nangona ra’bana.Jekai mandeni tarigimin GPS gita chacha 
nangko biapona ra’angna, Isolni GPS-o, Uni grace-ni biap nangko am’e 
man’a, mesokenga na’a baditana gamchata aro seokgimin ong’aha.

Banga manderang bangbata changon iako agana uamang Isolko 
am’e man’aha jensalo uamang uamangni jokatanini gimin golpon.
Indiba uandake Isolni navigational systemde kam ka’ja.Uan na’a Isolni 
salvationko am’e man’a ong’ja.Uan Uani giminsa chongmotan Isolsa 
nangko am’e man’aha.Jedake Jisu aganaha,Ua gimagiminko amna aro 
jokatna rebaaha.Na’ade Grace-ko am’e man’ja,Grace-sa nangko am’e 
man’aha aro Grace-an Jisu Kristo ong’a!

Jensalo na’a Grace-ko nangni gisikni GPS-o plug ka’atgen,nangni 
am’e man’gipa address-de Jisu mangmangsan ong’aigen.Uan Grace 
dongram biap aro destination.Na’ade uanon ong’manjok!.Isolni Katta 
nangni gisikni navigation system-o ong’a.Isolni Kattao aldubo unon 
na’a nangni biaponi gonggejawa.Jisu Krsitoan Author aro Finisher ong’a 
an’chingni bebe ra’anina.Isolni navigational system-o kadongbo unon 
na’a ong’gijachi resretjawa.Pangnan gisik ra’bo,na’ade Grace-ko am’e 
man’ja; Grace-sa nangko am’e man’a.

KATCHINIKE PARAKATANI
Anga antangko Isolni Kattachi aldua jedakode anga ramao dongkamgen.
Angni songrea’ani namedaken choenga maina anga rongtalgipa 
ge’etaniko man’aha angni mikangchi jaku ga’anina Gisik Rongtalgipachi 
jean angni ningao dong’a.Amen

PORAIDAPANI 
Rom 8:9

KATTANA RAMAKO O’ATBOKATTANA RAMAKO O’ATBO

Gitrang 119:130
Nangni Kattarangko o’atani seng’ako on’a; gisik nomgipana 
ua ui’aniko on’a 

Katta “o’atani” (entrance) ingipa da’alni Sastroni bako uan 
admission-ko miksong’ja; uni miksongani ranta ka’a ba Isolni 
Kattana parak ong’atanikosa miksong’a,jean seng’ako on’a.
Chadamberang, nangni gisiko Isolni Kattana a’bachengani 
Isolni seng’ako o’atani ong’a.Teng’ani donga gimik badita nango 
Isolni Katta donga uano pangchake seng’ako ong’katataa.

Nangni seng’ako bariatbo salantio Isolni Kattao napsrimachi 
antangko.Gisikni songnoko, kattarangko seng’achisa tosusaa.
Da’alo nangni nengnikenggipa gimikan nango seng’a dong’jani 
a’selsa ong’a.Ua sabisi, assignmentna kenani,be’eni gita 
dakchakaniko nangja; uan seng’anikosa nanga Isolni Kattaoniko.
Seng’ani nangni obostarango re’baenga Jisuni Bimingo.

Diabolna biap dong’ja nangni janggio napna.Isolni Katta nango 
dalrorochina unon na’a bebe chongmot nangni obostarangoni 
cheaniko man’gen.Jensalo nangni janggio chugimik seng’ani 
onggen, unon nangoni watatgipa manderang mandapaniko 
man’gen maina Isolni Katta che’e nango bilakbee dong’aha.

KATCHINIKE PARAKATANI 
Angni obostarang dingtanganiko man’enga maina seng’ani 
angoni pipraatenga.Anga sildeng chotomatgipa ong’a maina 
anga antangko Isolni Katta baksa brine su’uata.Hallelujah.Amen

PORAIDAPANI
Mati 5:14  

NANGNI GISIKO RAKKIBONANGNI GISIKO RAKKIBO

Philippi 4:8
Ja’mani katta ian, jongadarang,jerang bebe ong’a, 
jerang mikchikima,jerang kaket,jerang rongtala,jerang 
namnikani,jerang nama inani ongode, maiba mitelani 
ong’ode, iarangko- chanchibo.

Nangni gisiko rakkianiko bade agana man’jawa jeon ia 
a’gilsak namen jajaatani aro bingbrangatani aro negative-an 
gapa.Nangni chanchiani nangni kamko bimang ong’ata aro 
bonkamao nangni janggi tanganiko.Gisik seng’e mikrake nangni 
gisiko namachi gapatanian ra’doanian aro Isolko skang don’e 
chanchianian an’ching mangrakgipa negative aro jajaani kosako 
baseani ong’a.

Jensalo na’a nangni gisiko rakkigen,unon na’a nangni katong 
aro spirit-ko chelchaka.Uni ortode kenbegnigipa social media, 
ripengrangni sinjeta,aro antangna namgijako agananiko cheke 
galatenga.Uni palo Isolni Kattao mai kaket ong’aniko nangni 
gimin  agana uanasa gisik on’bo, jeon tomtoma, katchaa aro 
rongtalaniko rabaa.

KATCHINIKE PARAKATANI
Ango Kristoni gisik dong’a.Anga bebe ong’anio,kaketo,sontolo 
aro rongtalanio gisik on’a.Angni chanchianirang Isolni 
kurachakanirang baksa apsan ong’a,aro anga pilak negativity-
ni kosako chadengna basea.Anga bilganatako man’aha angni 
gisiko rakkina aro cheanio re’na Kristoni angna on’gimino 
Bilakgipa Jisu Kristoni Bimingo.Amen

PORAIDAPANI
Rom 12:2

Gitrang 118:24
Ian Gitelni ong’atgimin sal; an’ching katchaagen aro 
kasrokgren uano.

Salantian cholsa ong’a Isolni dakgimin nitoaniko nike ui’pilna.
An’chingni chanchiani an’chingni dake ka’e nikgimin aro 
ui’giminko janggi tangao dingtangatna man’gen.Jensalo na’a 
pringanti chakaton, parakbo. “Nitobegipa sal da’al!” Iandakgipa 
gisik nangni katongna mitelpilsakniko ra’baa

Nengnikanirang rebaoba, gisik ra’bo Isol nang baksa.An’chingna 
da’alni Sastroo agana salantian Isolni an’chingna gift on’asa 
Uni patianirang gapan aro bil man’nan baksa.Namao gisik 
on’a basebo uan ripengna ka’sae aganani katta ong’ja maina, 
ongtelaigipa nitoanirang  ba gital cholrangna kurachakani.

Somai ra’bo demitelna aro rasongko on’na chongipa kusini 
ong’oba nangni samtangtango.Uako dakanichi, na’a mitelpilani 
gisiko ge’enga salantio nangni mangnigipa ka’e dake nikgimin 
aro ui’giminrangna.Nangna ku’siniko ra’bagipa kamrangko ka’e 
dongbo aro ka’saaniko gipinrangnaba gipatbo

KATCHINIKE PARAKATANI 
Anga ge’eta aro agana da’al nitogipa sal ong’a! Anga 
katchaagen aro ka’srokgen aro demitelgen pilak patianirangko 
aro cholrangko Isolni angna on’anina Jisuni Bimingo! Amen

PORAIDAPANI
Isaiah 43:18-19 

Johan 10:10
Chaugipa chauna,aro so’otna aro gimatna ong’gijade 
chaugipa rebaja: Anga rebara maikai uamang janggiko 
man’gen aro chusoke man’gen.

 Jisu janggi tanganiko aro janggi suakpilgipa 
katchaani,tomtoma,aro miksonganiko on’na rebaaha.Jobni 
kitapo (Job 9:1-10) diabol Isolko matnanga Job ko man’e 
cha’ana aro patianirangni gimin chongmotan dalgipa mal gam 
jinrangchi man’e cha’atani gimin.

Ia chusokgipa janggi tanganio katchaana,gisik on’bo Jisu baksa 
nangrimaniko bi’achi, olakiachi aro Uni Kattarangko poraiachi 
ge’ena.Iandakgipa nangrimani nangko man’e nikna, dake ui’na 
on’a Uni ka’saaniko aro grace-ko salantio.Gisik ra’bo chusokgipa 
janggi tangani inon uan mal gam jinrang mangmangko 
miksong’ja indiba gisikni gita chusokatanirangkoba dongdula 
chongmotan emotional-ni gita an’senge name dong’ani, aro 
healthy relationshiprang.

Na’a janggi tangani kosak kama ong’aniko navigate ka’engon 
iandakgipa gisiko ra’gatbo chongmotan mitelpilskaaniko aro 
positivity-ko.Nie ui’pilbo nangni samtangtango patianirangko 
aro gipatbo chusokaniko gipinrangnaba.

KATCHINIKE PARAKATANI 
Anga katchaenga chusokgipa janggi tanganio Jisu Kristoo! Anga 
salbaka Uni katchaaniko,tomtomako aro miksonganiko uandake 
ia chusokaniko anga angni samtangtango donggiparangnaba 
gipatgen Jisuni Bimingo 	 Amen 

PORAIDAPANI
Ephesis 3:20

Philippi 4:19
Indiba angni Isol chusokatgen na’simangni pilak man’na 
nanganiko Antangni man’e cha’ani kri rasongo Kristo Jisuo.

Gitelan nangni mandapani chol iako ui’ani namen 
nangchongmotgipa ong’a nengnikanirangko navigate ka’na 
janggi tangao.Isolsan bonkame aldugipa aro mittanggipa ong’a 
janggi tangani pilak biaprango chongmotan- emotional, spiritual 
aro mal gam jinrangoba.Da’alni Sastroo an’chingko gisik ra’ata 
uandake chongmotan Isol an’chingni nanganirangko on’na 
onkanga Antangko Uni chusokgipa resources rangchi.

Na’a pressure ong’achi sinjetaniko man’engnaba gnang nangni 
skuln, ripeng aro nokdangchi.
Ia somaio, gisik ra’bo nangni bilakani, wisdom,aro provision 
Isoloni rebaa.Nangni dakna amani chugimik bilo pangchakani 
pal ba samtangtang a’gilsako,Isolchiko nibo nangni skanggipa 
dakchakani source aro dilaniko.

Isolo ka’dongaani nangni source  uni ortode na’a bimchipe Isolko 
amenga bi’achi aro Uni kurachakanirango pangchakenga.Na’a 
a’sel ong’anirangko chagrongon, antangko gisik ra’atbo Ua ui’a 
na’a maiko nanga aro Uan kaketdakgipa ong’a uko on’na gita.

KATCHINIKE PARAKATANI 
Gitelan angni source! Anga Uni provision-o aro dilanio ka’donga 
angni janggini pilak biaprango.Anga Uchiko nigen angni bilna, 
wisdomna aro dakchakanina Bilakgipa Jisuni Bimingo.Rasong!

PORAIDAPANI
2 Korinthi 9:8

CHANCHIBO ARO ONG’AKO CHANCHIBO ARO ONG’AKO 
AGANBOAGANBO

Toeskia 18:21
Sia aro janggi sreni bilo ong’a,aro uamang uako namnikgipa 
uni biteko cha’gen.

Abracadabra ni orto “Chinga ong’katata chinga aganon” 
(we create as we speak) aro uachin  mesokenga nangni 
kattarang nangni chanchianina janggiko on’enga aro nangni 
chanchianirang bimangko ong’ata a’gitalo.

Chadambe ong’e, Na’a negative manderangko chagrongnaba 
gnang jean nangni chanchianiko aro agananiko aram simdapata.
Uni gimin nangni gisiko rakkiani namen nangchongmotgipa 
ong’a aro namgipa aro kaket ong’akosa gapatna nanga gisiko.
Jensalo na’a ong’ako chanchigen unosa na’a ong’ako aganaba 
man’gen, uni gimin nangni janggina nangni kattarangko Isolni 
Kumikchetanirang aro miksonganirang baksasa nangrimatbo.

Isolni kurachakani Kattarangkosa nangni janggina aro gipin 
rangnaba parakna ranta ka’bo.Jajaao aro negativity-o 
dongkamani pal batesa kaketo na’a sawa aro Kristoo na’a sawa 
ong’a ukosa parakatbo.Nangni kattarang ra’dona, didina aro 
ka’dongatani enviromentko ong’katatna man’a.

KATCHINIKE PARAKATANI
Anga ong’ako aro kaketo agangen!Angni chanchianirang Isolni 
chanchianirang baksa apsan ong’a,aro angni kattarang janggi 
aro ka’donganiko ra’baa.Anga positive-ko basegen aro Isolni  
kurachakanirangko parakatgen angni janggi tangani kosako 
Bilakgipa Jisuni Bimingo.Amen

PORAIDAPANI
Philippi 4:8

CHUGIMIK GE’ETANICHUGIMIK GE’ETANI

M o n g o l b a r,  N o v e m b e r  6

Ephesis 6:2-3
Nangni paako aro maako mande ra’bo; maikai nangna namgen aro 
a’aao na’a tangbangen.

Isolni Kattao agana nangni maparangko mande ra’china aro jerangan 
uamangni dakgni kamko chusokatengachim.Man’pilskaani namen 
rongtala, “janggi tangao nangna namgni onggen” nangni maa paarangko 
mande ra’ani uan kamchi, cholon bewalchi aro uamang baksa katta 
agananikoba manchapa, mande ra’e uamangko jakalani.

Isol nangni ma’apaarangko mande ra’china ge’eta aro uan chugimiksa 
condition-o ong’ja.Ua aganjaha indake “Nangni maa aro paako mande ra’bo 
uamang nangko name jakalode” ine. Uamangni gadang maa paa ong’e mande 
ra’anina chuonga,uamangni obosta jeba ong’china,uamang nangni maa 
paarang ong’a aro na’a uamangko mande ra’na gita nanga. Na’a jegriknaba 
dong’a “Angni maapaarangde ka’sae dakja ba on’ja aro bi’sani kri ka’saja; 
uni gimin angaba uamangko mande ra’na nang’ja”. Indake onggenchimoba, 
uamang nangni maa paarangan ongengpiti aro na’a uamangko mande ra’na 
nangchongmota.Isolni Katta gita chacha dakbo.

Tongues aganachi ia niamko dingtangatna man’jawa.Isolni Kattade 
dingtanggijagipasa aro nangni maa paa rangko mande ra’anide salgioni 
ge’etanisa jean nangni janggina patianiko aro nangni songreanio 
chusokaniko jamin chake namgipa aro chusokaniko on’a.Hallelujah

KATCHINIKE PARAKATANI 
Angni maa paarangko mande ra’achi, anga ui’gen salgioni ka’sae dakaniko 
aro patianirangko Angni janggi tangani man’e cha’gipa onggen Isolni 
kurachakanirang baksa apsan ong’e janggi tangbangani aro tomtomani 
Bilakgipa Jisuni Bimingo.Amen

PORAIDAPANI
Reongkata 20:12

ISOLNI KATTA GITA DAKACHISA ISOLNI KATTA GITA DAKACHISA 
PATIANI PATIANI 

S k u b a r,  N o v e m b e r  7

Jakob 1:22
Kattako knaatmangmange antangko tolpinikatnabe.Uano 
maiko agana uako dakgipaba ong’bo.

Kaketgipa patianide Isolni Kattako knaachisa rebaa aro bimchipe 
ua gita dakna ranta ka’achisa ong’a.Ia niamko toe agananichi 
dake mesokaha chongmotan goka aro senggipa mande ni nok 
rikgipako (Mati 7:24-27) Jisu skiaha uni kattarangko knae Uni 
Katta gita dakgipako ro’ongni kosako nok rikgipa mandesal 
baksa to’aha maina ua uni pangchakaniko mangrake rikaha.
Apsandake, jerang Kattako knaa indiba ua gita dakjaha 
uarangko goka mandeni anchengo nok rikgipa gita to’aha aro 
uan bonkmaode ga’akaha.

Jensalo na’a Katta gita dakna on’kanggen,unode an’chingni 
janggi tanganiko mangrake pangchakna chadenge don’ani 
ong’a mika balwa tarakbeani re’baao an’chingni jangio.
Patianikode katta maniaosa man’na gita ama; aro ge’enga 
namatpilaniko,bebe ra’aniko  aro ningtugipa nangrimgrikaniko 
Isol baksa.An’chingni kam ka’ani bebe ra’aniko nangchakepila 
Namgipa dingtanganiona man’pilskaniko ra’baa antangtangna 
aro an’chingni samba ketchio donggiparangna.

KATCHINIKE PARAKATANI
Anga ge’eta aro agana anga Katta gita dakgipa ong’ggen 
knae mangmangipa ong’jawa.Anga Isolni chugimik kaketgipa 
pangchakanio riikna baseaha angni janggi tanganiko aro angna 
man’e nikgen Isolni patianirangko angni katta man’nianichi 
Bilakgipa Jisuni Bimingo.Amen

PORAIDAPANI
Ibri 4:12 

HELLO GISIK RONGTALGIPAHELLO GISIK RONGTALGIPA

Johan 14:26
Indiba Ka’dimeatgipa,Uan Gisik Rongtalgipa jekon Pagipa 
Angni Bimingo na’simangna watatgen,Uan na’simangna 
pilakon skigen; aro pilakon na’simangko gisik ra’atgen 
jerangko Anga na’simangna aganahachim.

Da’alo ia jakchakgijagipa a’gilsako,an’chingni janggi 
tanganio Gisik Rongtalgipani dongpaaniko ui’anian namen 
nangchongmotgipa ong’a.Gisik Rongtalgipade chelao ong’a ine 
ui’sretani ong’ja Indiba Uan nangna personal Dakchakgipasa 
jean nangko redila, ka’dimeata aro bilganata an’chingko.

Skang chasongni sninggiparangni golpoo Watata odai 2-o.
Jensalo uamang bi’e jinma tomdakaha,Gisik Rongtalgipa 
uamangni kosakona ong’onbaaha,ka’donganiko aro uamangni 
bebe ra’o  ka’donge agananiko gapataha.Chadamberang 
ong’e,na’a a’sel obosta ong’anirangko chagrongnaba gnang 
jekai ripengrangchi sinjetani ba nangni future-na jajaachi.Gisik 
Rongtalgipako salantio okamachi nangni janggi tangao na’a 
saksan ong’jawa nengnikanirangko navigate ka’ao nangni.

Gisik Rongtalgipako salam ka’bo bi’achi aro Uni dongpaaniko 
okambo nangni decision-o, poraianio, aro relationship-o.Ua 
nangko redilna tarie dong’aha nangni ramarango jekon Isol 
nangna tarie donsoahachim.

KATCHINIKE PARAKATANI 
Anga Gisik Rongtalgipako rimchaksoa angni janggi tangaona!.
Anga Uni dilaniko knatimgen aro Uni bilo ka’donggen angko 
dakchakna nengnikanirangko chena gita Bilakgipa Jisu Kristoni 
Bimingo.Amen.

PORAIDAPANI
Watata 1:8 

NA’A ISOLNI NAMNIKA GITANA’A ISOLNI NAMNIKA GITA

R o b i b a r, N o v e m b e r  9

Abachenga 1:26-27
Aro Isol inaha, hai an’ching mandeko an’chingni bimang gita 
aro an’chingni namnika gita dakna….unon Isol mandeko 
Antangni Bimang gita ong’ataha, Isolni bimango Ua uko 
ong’atha; mea aro me’chik Ua uamangko ong’ataha 

Nangko ong’atani Isolni namnika gita nangni identity-ko aro 
miksonganiko bimang ong’ata, manderangna ui’atenga na’a 
antangko maidake nika aro a’gilsak baksa nangni nangrimpaani 
mai bak uako.Sastroo agana nangko Uni bimang gita 
ong’ataha Uni gasue dakaniko, ka’saaniko,ka’sachakaniko 
aro namnikarangko nangchakatpile.Iako ui’anichi na’a nangni 
dingtangmancha’gipa ong’aniko demitelna aro gamchatnikna 
on’enga; na’ade namedake nitoe ong’atgiminsa.

Uni bimang dakani miksongani Uko mande ra’ani na’a antangko 
aro gipinrangko mikim aro rasongko jakale uarang pilakan 
Uni bimangko nangchakepila.Nangni kamrang nangchakna 
aro Isolni ka’sako bikpilatna naba man’aia uni gimin Kristoni 
gunrangko ganbo.Nengnikani somairango ba gamchatgija 
dake nikanio, gisik ra’bo na’ade gamchatnikgimin aro ka’saako 
man’giminsa ong’aha ia a’gilsak gimiko Dakgipani.

Nangni somaiko bi’achi aro olakiachi re’atbo,Uni ka’saaniko aro 
bilko nango kaket ong’e gapatna on’bo.

KATCHINIKE PARAKATANI 
Angko Isolni namnika gita ong’ataha! Anga demitela angni 
identity-ko Uni nitoe jakchi dakgimin ine  aro pakwata Uni rama 
gita janggi tangna Uni cholon bewalrangko nangchakatpile.
Bilakgipa Jisuni Bimingo.Amen 

PORAIDAPANI
Gitrang 139:14

NA’ADE GISIK NI MANDESANA’ADE GISIK NI MANDESA

Johan 4:24
Isol Gisikan ong’a; aro uamang Uko olakigiparang Uko 
gisiko aro kaketo olakina nanga

Nangni gisikni gita ongtelaiani ui’na nangko dakchaka nangni 
miksonganiko aro Isol baksa connection-ko.Jisu an’chingna 
skia Isolko gisiko olakkichina maina Ua Antangan Gisiksa 
ong’a.Isolni bimango ong’atako man’e nango gisik ni gadang 
dong’a jeon na’a antangko ni’aniko  aro Un baksa relationshipko 
dingtangatna ama.Na’ade be’en mang mangsan ong’ja indiba 
gisiksa Isol baksa connect ka’anisa.

Ia identity-ko rachakanichi nangni gisikni gita janggi tanganiko 
alduna didiata bi’achi,olakiachi aro Isolni Kattako poraiachi.
Iako dake ranta ka’anichi Isol baksa nangni relationshipko 
ningtubatatenga aro nangni gisikni gita ui’anirangko 
baridapatenga.Uarang baksa antangko nangrimate Isolni 
miksonganiko aro nangko sul ong’atenga Uni kurangna.Nangni 
gisiko ui’anichi nangko bil ganata nengnikanirangko cheanina.

Isolko mande ra’china gita nangko okamaha,nangni 
chanchianirango, kattarango aro kamrango gisikni mande ong’e.
Uni kaket ong’anio janggi tange na’a chakki gita tengsugen 
a’gilsakna gipinrangkoba salbakgen Isolona.

KATCHINIKE PARAKATANI 
Anga gisikni mande ong’a Isolni bimango ong’atgimin! Anga 
rachaka angni identity-ko aro pakwata alduna gita angni 
relationshipko Un baksa bi’achi,olakiachi,aro Uni Kattachi 
Bilakgipa Jisuni Bimingo Hallelujah 

PORAIDAPANI
1Korinthi 2:12-14

DINGTANGMAN’CHAGIPA DINGTANGMAN’CHAGIPA 
CHASONGCHASONG

M o n g o l b a r,  N o v e m b e r  1 1

1 Pitor 2:9
Indiba na’simang segimin machong, raja ong’ani kamal, 
rongtala jat,dingtangmancha’gipa manderang,maikai 
na’simang Una demitelanirangko mesokgen jean na’simangko 
andalaoniko Uni aiao inampilgipa seng’aona okamaha.

Chadambe ong’e, nangni identity-ko chongmotan 
“dingtangman’chagipa chasong” ine rachakani namen 
nangchongmotgipa ong’a.Uni miksongani na’a antangko 
gipinrangoni dingtangipa aro Isolni miksonganiko chusokatenggipa 
ong’a.Isol nangko seokaha raja ong’ani kamal aro rongtala jatni 
pamong ong’ani bako. A’gilsakni gita ong’anirangko jegale 
chadenganira uamang gita bak ong’atpagija Isolni seng’aniko aro 
Uni ka’saaniko nangni kamchi aro seoke ra’anichi mesokenga

Jinamarangko jarikani pal, Kristoni gamchataniko ganbo.Nangni 
identity-o miksongani dong’a: Isolna demitelanirangko aro 
ka’donganiko gipate nangni ra’chakgimin seng’aniko parakatbo.
Nangni sakki gipinrangnaba didianiko onggen aro uamangko 
Kristona salbakbagen.Nangni bebe ra’aniko ka’sae dakachi 
gipatna cholko ra’bo 
`
Nangni dingtangman’chagipa ong’anian gift-sa ong’a aro uan 
nengnikanirang baksa tengsubatroroa.Gisik ra’bo, na’a saksan 
ong’ja; bebe ra’gipa manderang nangko dakchakgen Kristoo 
nangni re’anio dingtangman’chagipa chasong ong’e.

KATCHINIKE PARAKATANI
Anga dingtangman’chagipa chasongni bak ong’a,seoke aro maeke 
Isolni don gimin ong’a.Anga rachaka angni dingtangman’chagipa 
ong’ani identity-ko aro pakwata Isolni seng’aniko nangchakatpilna 
a’gilsakna Bilakgipa Jisuni Bimingo Amen.

PORAIDAPANI
Rom 12:2

TOROMIGIPA ONG’ANINA TOROMIGIPA ONG’ANINA 
UI’NINGGIPA ONG’BOUI’NINGGIPA ONG’BO

B u t b a r,  N o v e m b e r  1 2

2 Korinthi 5:21
Maina Uko chingni gimin papigipa dakaha, Ua papkon ui’kujachim; 
jedakode chinga Uo Isolni toromi onggen.

Jisu Kristochi, Isolni mikkango an’ching toromi ong’a. Nangni dakgualani 
nangko mesoke on’ja; indiba Kristoni toromi ong’anisa.Nangni toromi 
ong’aniko ui’anichi bimang ong’ata na’a antangni bimang ong’ani aro 
kamko.Chusokgijanina gisik on’ani pal, Isolni rachakani aro ka’saaniko 
demitelbo.Iako ui’anichi nangko bilakata ka’donge janggi tangna aro 
nangni miksonganiko chusokatna.

Toromigipa ong’aniko ui’anichi nangni namnikarangko seokna aro dakna 
ka’srokata.Jensalo na’a uako ui’gen chongmotan na’a Kristoni toromi 
ong’aniko nango nangchakea unon na’a janggi tangna ka’dongatako 
man’a Isolko mande ra’e Uni namnika gita ramao.Aro uarang iarangko 
man’chape chongmotan Isolni skianirang baksa apsan nangchape, 
gipinrangko ka’saachi jakale aro nangni gamchatanio kimkim chadenge 
ripeng skarangchi sinjetaniko manoba

Toromi ong’aniko ui’ani gisik salantio na’a Kristoo nangni identity-ko 
ui’e rachakani aro nangni gisiko gital daktaiani ong’a biachi aro Isolni 
Kattarangchi. Ia songreaniko ra’chakbo nangni kaketgipa toromi 
ong’aniko bimang ong’atna on’e nangni identity aro kamrangko.

KATCHINIKE PARAKATANI 
Anga toromi ong’aniko ui’a! Anga rachaka angni identity-ko Isolni 
toromi ong’ani Kristo Jisu-o.Anga ka’donge janggi tanggen, Isolko 
mandera’aniko seoke aro Uni ka’saaniko nangchakepile Bilakgipa Jisuni 
Bimingo.Amen

PORAIDAPANI
Philipi 3:9

NANGNI BEBE RA’AKO DAKE NANGNI BEBE RA’AKO DAKE 
DONG’BODONG’BO

B r i s t i b a r, N o v e m b e r  1 3

Jakob 2:17
Uandakeba,bebe ra’a kamgriode, antango sia ong’a.

Iako ma’sina namen nangchongmotgipa ong’a chongmotan 
bebe ra’ani uan bebe ra’mangmanganisan ong’ja indiba uan 
bimchipe dakaniko seoke ra’anisa ong’a.Kaketgipa bebe 
ra’anide an’chingni kamchi dake mesokanisa ong’a, jedake 
golpoo an’chi joke sagipa me’chik gita Mark odai 5-o.Ua 
bilsirangna namen sakinabeaha, indiba uni bebe ra’a uko dakna 
draatako man’aha; ua jinmarangko jilprete Jisuni bara kuteko 
dangtapaha.Uni daka kam namen bilakbegipa sakki on’ani 
ong’a uni bebe ra’anina aro uni an’sengatanina biteko man’aha.

Ia golpo an’chingko rabreani ong’a an’chingni bebe ra’ako 
dakna gita jensalo an’chingni obostarang namen sinjetaniko 
man’enga.Maidakgipa jaku ga’aniko ga’na man’gen na’ara 
da’alo nangni bebe ra’aniko kamchi dake mesokna?

Nangni ripengna chadengachi ong’ja maina,ba nangni bebe 
ra’aniko gipinrangko baksa gipate,ba nangni manderangna 
dangdike on’anichi nangni daka kamrang nangni bebe ra’aniko 
nikatpilna aro gipinrangna didianiko ong’atani nangni samba 
ketchio donggiparangna.

KATCHINIKE PARAKATANI 
Angni bebe ra’aniko anga daken donggen! Anga Isolni 
kurachakanirango ka’donga aro ka’donge jaku ga’gen katta 
manie.Angni daka kamrang angni bebe ra’aniko nikatpila 
gipinrangna didianiko on’a aro angni miksongako chusokata 
Jisuni Bimingo.Amen.

PORAIDAPANI
Ibri 11:1



47

KATTA BAKSA NAMATBO (FIX)KATTA BAKSA NAMATBO (FIX)

Gitrang 119:105
Nangni Katta angni ja’ana chakki ong’a aro ramana teng’ani 
ong’a.

Isolni Kattaona an’pilani namen nangchongmotgipa ong’a 
jajaani aro nengnikani somairango.Sastrode ramram kitap 
mangmangsan ong’ja indiba bilakbegipa silchidaresa 
redilna, an’sengatanina aro dingtangatanina.Jensalo na’a 
nengnikanirangko chagronggen skulni gita ong’ja maina, 
relationshipni gita ong’ja maina ba personal nengnikani Isolni 
Katta baksa namatani miksongani Isolni wisdom aro directionko 
am’ani.

Sastro ka’dongani aro rongtale ui’na gita on’a, nangni ramako 
tengsuatenga andalani somaio.Isolni kurachakanirangko 
chanchibewalani nangna ka’dimeaniko aro bilko chena gita on’a 
obostarango.Gisik ra’bo, Isolni Kattade tanga aro bimchipa, 
nangni obostarangko aro nikanirangko dingtangatna bil dong’a

Salantio Isolni Kattako nango napsrimatna on’bo.Na’a 
poraieba,mikosto chipeba ba ripengrang baksa agangrikeba 
Isolni Katta nangni chanchia aro daka kamko bimang 
ong’atchina.

KATCHINIKE PARAKATANI
Angni nengnikanirangko anga Isolni Kattachi namatgen! Anga 
Sastroko angko dilani aro bilni source dake rachaka.Anga Isolni 
kurachakanirangko chanchibewala aro Uni kaket ong’ani angni 
janggi tanganiko  dingtangatna on’a Bilakgipa Jisuni Bimingo.
Amen

PORAIDAPANI
Ibri 4:12

NANGNI BI’ANIKO MAIA JAMIN NANGNI BI’ANIKO MAIA JAMIN 
CHAKACHAKA

S o n i b a r,  N o v e m b e r  1 5

Mark 11:24
Uni gimin, Anga na’simangna agana,na’simang jeko 
ska,jensalo na’simang bi’gen bebe ra’bo uarangko man’aha 
unon uarang ong’ggen

Bi’ani bil dakani mangmango dongaija indiba bebe ra’ani 
uako ningo wentonga.Sastroo an’chingna talata bebe ra’na 
nangchongmotaniko; aro uan ka’donganisa chongmotan Isolni 
aganchakanina.Bebe ra’ani bi’ako bilakata aro uan jangil bolgro 
gita dangdike on’a nangni mol’molanina.

Bebe ra’ani gri, bi’ani bang bang ong’na manaia.Kimkim bebe 
ra’e Isolni sepangona re’baani Uni bilko ui’ani aro nangni 
bi’aniko orto gnanggipa ong’ata.Isolni skaanirang baksa apsan 
nangrimatani namen nangchongmotgipa ong’a.Bi’anirang 
ga’chakani ong’a Uni miksonganiko bangbate kaket ong’e 
ra’angna.Uni Kattao somai re’atbo Uni kurachakanirangko 
rimkrepna aro Uni dilaniko am’na.

Salanti bijringani namen nangchongmotgipa ong’a.Dongtonggija 
agangrikani Isol baksa nangni relationshipko ningtubatata, ui’ani 
aro ka’donganiko bariata.Toromi ong’e janggi tangachi nangni 
daka kamrang Isolni skianirang gita bilakgipa pangchakaniko 
rikenga nangni bi’e janggi tangao.

KATCHINIKE PARAKATANI
Anga ge’eta aro paraka angni bi’aniko bebe ra’achi jamin 
chaka,Isolni skaani gita apsan ong’a pangnan ong’jringa aro 
rongtale janggi tanga Bilakgipa Jisuni Kristoni Bimingo.Amen

PORAIDAPANI
1Johan 5:14-15 

CHUSOKANIDE ANGNI CHUSOKANIDE ANGNI 
ATCHIKAPGIPASA ATCHIKAPGIPASA 

R o b i b a r, N o v e m b e r  1 6

Jeremiah 29:11
Anga na’simangna Antangni chanchianirangko ui’a, Jehova 
parakata, name dong’aniko manchisoani  namgijako ong’ja 
nangna mikkangchi janggi tanganiko aro ka’donganiko 
on’na.

Chadambe ong’e, namen altua gimae nikna ba biljime 
nikna man’na ka’donganirangchi.Joshepni golpoko niatbo 
(Abachenga37); uni adatarang nampinike uko nokol itna 
palataha, ua aiao inmanpilgipa nengnikanirangko chagrongna 
nang’aha.Indioba ua bebe ra’ako watgaljaha chongmotan Isol 
una manchisamsoaniko don’soaha, bonkamao uko egyptni  
dalbatsranggipaona uko dilangaha.

Joshepni kimkimgipa bebe ra’ani an’chingko gisik ra’ata 
chongmotan Isolni manchisamsoani miksonganirang aro silroro 
namroroani baksa an’chingko gapata.Nangni identity Isolni 
de ong’e chusokna gita donsoaha nangni obosta jedakgipa 
ong’oba.Ia kaket ong’aniko ra’chakbo aro ka’dongbo Isol 
nangko nangni miksonganiona dilangenga.

KATCHINIKE PARAKATANI
Anga ge’eta aro paraka chusokanide angni atchikapgipasa! 
Anga bebe ra’o re’gen Isolni manchisamsoanirango ka’donge 
angni janggi tanganina aro pilak nengnikanirangko cheroroe 
Bilakgipa Jisuni Bimingo.Amen

PORAIDAPANI
Rom 8:28

PNEUMA ( Rang’sita/Spirit)PNEUMA ( Rang’sita/Spirit)

S o m b a r,  N o v e m b e r  1 7

Johan 14:26
Indiba Dakchakgipa,chongmotan Gisik Rongtalgipa jekon 
Pagipa Angni Bimingo watatgen, Uan na’simangna skigen 
pilakon aro gisik ra’atgen jerangko Anga na’simangna 
aganaha.

Greek kattao, “PNEUMA” ni orto gisik(Spirit) ba rang’sita 
(breath) aro uan Isolni baljanggi on’ani bil ong’a.Basakoba, 
na’a gimae ba brange niknaba gnang nangni re’ani ramao.Gisik 
Rongtalgipa, an’chingni Dakchakgipa pangnan uamang baksan 
ong’a redilenga aro uamangko bilganatenga.

Pentecost-o ong’a golpoko niatbo (Watata 2) Sninggiparang 
Gisik Rongtalgipan baksa gapatako man’aha kene jarikgiparang 
ong’aoniko ka’donge Kristona sakki on’ggiparang ong’ataha.Ia 
apsan Gisikon na’aba man’na ama chongmotan wisdom, bil aro 
ka’donganiko on’enga pilak nengnikanirangko chagrongna 

Jensalo na’a Gisik Rongtalgipako okamgen nangni janggi 
tangaona, unon na’a gisikni dilaniona aro bilona gadapa.Gisik 
ra’bo na’a saksan ong’ja; Isolni Pneuma nangni ning’ao dong’a 
nangni miksongako chusokatna nangko tarienga.

KATCHINIKE PARAKATANI 
Anga ge’eta aro paraka Gisik Rongtalgipa angko bilakata!.Anga 
Uni dilaniko aro bilko angni janggi tanganiko navigate ka’na 
rachaka ka’donge aro miksonge Jisu Kristoni Bimingo

PORAIDAPANI
Watata 1:8

1 Korinthi 10:12
Uni gimin antangko chadengenga ine chanchipgipa 
ga’akjana gita gisik rakchina.

Darangchiba amako man’jana gita namen altua, indiba janggi 
tangao rangitik nengnikanirang  nangni bebe ra’ako porika 
ra’na gita sokbaia.Nangni bebe ra’o mangrake dong’ani namen 
rakbeani ong’a gisikni gita akolo gipuaniko gelna.Pitorni golpo 
chiko ja’achi re’ani nambatgipa dake mesokani ong’a.Jensalo 
Pitor ringoni ja’ongkataha ua Jisuchipakna re’angaha, indiba 
ua jensalo balwachiko aro chipakore na gisik on’aha, ua chio 
gipuna a’bachengaha. 

Ia golpo an’chingko gisik ra’ata bingbrangatanirang aro 
jajaanirang an’chingko jagitdotatna man’aia.Uni gimin nangni 
mikronko pangnan Jisuo donbo, dingtangman’cha rakbegipa 
somairango.Nangni bi’e janggi tanganiko bilakatbo Isolni 
Kattako poraibo aro antangko dakchakgipa ripengrangchi 
dulatbo aro nangni bebe ra’ao kimkim ong’bo.

Gisik ra’bo,uan pangnan mamingsaloba ga’akjani gimin ong’ja 
indiba chakatpilani Isolni dakchakachi.

KATCHINIKE PARAKATANI
Anga ge’eta aro agana chongmotan anga ga’akjawa! Anga 
angni mikronko Jisuo don’na aro kimkim chadenga angni bebe 
ra’ao,Uni bilo ka’donge angko ra’dona Bilakgipa Jisuni Bimingo.
Amen

PORAIDAPANI
Ibri 12:1-2

Mark 11:23
Kaketkon, Anga na’simangna agana, jerangan ia a’briko 
agangen, detome sagalo galonako man’bo aro uni katongo 
jajaani dong’jaode ua maiko agana uano bebe ra’aode 
uadaken ong’ggen, uan una dakani ong’ggen

Ia a’gilsak nengnikanirangchi gapanio, nengnikanirangna gisik 
on’ani namen altua.Indake ong’genchimoba, an’chingo bil gnang 
solution-ko agana an’chingni janggi tangao aro gipinrangni 
janggi tanganioba.Mosesni golpoko niatbo (Reongkata 14-
o) Jensalo Israel manderang antangtangko jagao ga’aka gita 
man’aha chongmotan sagal gitchak aro Pharaoh’ ni sipairangni 
jatchigriko, uamang kene grapaha.

Ka’dongija ong’anichi bame on’ani pal, batesa Moses bebe 
ra’ani kattako aganaha,manderangko ka’dongataha Isolni 
jokatanio ka’dongchina gita.Moseni bebe ra’e parakatgipa 
aiao inmanpile gasugipa sagal gitchako paktang gni ong’ata 
dilaha jekon an’chinga skiaha chongmotan an’chingni kattarang 
dingtanganiko ong’katatna man’a.

Jajaanirangko aro matnanganirangko agana na bate, an’ching 
janggiko, ka’dong’aniko aro solution-kosa agana nanga 
obostarangna.

KATCHINIKE PARAKATANI
Anga solution-ko agangen! Angni kattang bebe ra’aniko 
nangchakatpilgen aro positivity-ko rabagen angni obostarangna 
aro angni wilwilao donggiparangnaba Bilakgipa Jisuni Bimingo.
Hallelujah!.Amen 

PORAIDAPANI
Ephesis 4:29 

1Korinthi 13:4-5
Ka’sara chakchika aro ka’sae dakgipa ; ka’sara miknengja 
gaoradeja; gangbingja aro kragija dakja aro antangnirangko 
amja, ka’onangja aro nam’gijako chan’ja.

Ia a’gilsak jegrikan aro bak dakanian gapaha,aro uan ka’saani 
bilko altue gualatna man’aia.Ka’saanide emotion mangmangsan 
ong’ja indiba kenbegnigipa silchidaresa chongmotan 
janggirangko aro obostarangko dingtangatna man’gipasa.

Jisuni golpoko niate nibo chisolo datkapani somaio.Dosi 
dakgiparangni kosako a’jak sokani pal, Ua uni ka’saako aro 
kema ka’aaniko mesokaha, agane, “Apa, uamangko kema 
ka’bo maina uamang maiko dakenga uamang uko ui’ja” (Luke 
23:34) Ia ka’sae dakani kam katongko dingtangataha aro bilko 
mesokaha chongmotan kaket ka’saani nokgipa ong’a

Chadambe ong’e, na’a ka’saako wilna man’gen silchidare gita 
negativity-ni kosako, bully ka’ani kosako aro mitchigrikani skulo 
aro nangni manderangni gisepo.Na’a sima ari rangko be’atna 
man’gen aro mata parirangko namatna man’gen ka’saako 
mesoke 

KATCHINIKE PARAKATANI
Ka’sara angni silchidare ong’a! Anga gipinrangna unconditional 
ka’sagen, ka’saako name jakale aro angni wilwilao 
donggiparangko ka’sachi ra’dogen.Amen

PORAIDAPANI
Johan 13:34-35

Mati 19:26
Indiba Jisu uamangko niate aganaha, “Mandena ian ong’na 
am’gijani ong’a, indiba Isolna pilakan ama

Chadamberang ong’e, nengnikanirangko chagrongani bangbata 
changon ama man’gija gita nika.indiba Isol baksade pilakan ama.
Daud aro Goliath ni golpoan bilakbegipa dakmesokani ong’a (1 
Samuel 17) Daud dambe pante mes dobokrangko nirikgipa, 
dalbegipa dakrikrakgipa darangba warachakna ka’dongijagipa 
Goliatko chagrongaha.

Chugimik bebe ra’ako gane aro bengjuriko ra’e chongmotan ua 
bebe ra’aha Isol uko jokatgen.Pilak apsangijanirangni kosako, 
Daud Isolo ka’dong’aha  aro Isol uko jagokatmanpile cheataha.
Ia golpo an’chingko gisik ra’ata chongmotan an’chingni 
sima arirang an’chingni bilakaniko aro dakna amani bilko 
bonchongdikatja.

Gisik ra’bo Isol nang baksa ong’a nangni obostarango, poraia 
skiao nengnikani  ong’ja maina, peer pressure-o ong’ja maina 
ba antango jajaanio ong’ja maina.Ua nangni nengnikanirangko 
dingtangatna bil dong’a namgipa chol aro silroro namroroani aro 
chusokanina 

KATCHINIKE PARAKATANI 
Pilakan angna ama! Isol ang baksa ong’e, anga chegen 
nengnikanirangko aro chusokgen angni miksonganio Bilakgipa 
Jisu Kristoni Bimingo.Amen

PORAIDAPANI
Philippi 4:13

Mati 6:33
Indiba Isolni songnoko amchengbo aro Uni toromi ong’aniko 
unon uarang pilakon nangna ondapgen.

Sket baket dakgipa chadambeni janggi tangao,an’chingko 
namen rimna altua skulo-o,ripengrango,social mediao,aro 
bangbata changon Isol baksa relationshipko dale ra’ja.

Bilakbegipa dakmesokani Babylon-0 Danielni golpo.Gipin 
a’songo ong’genchimoba aro uamang gita ong’pana draatako 
man’genchimoba,Daniel Isolko skang don’aha uni Isolo bi’ako 
rakkie aro Isolni ramarangna pakwate.Uni kaket bebe ong’ani 
uni Isol baksa relationdshipko bilakataha aro aiao inmanpilgipa 
biteko ong’katataha, singhoni a’koloni ko jokataoni kingking. 
Gitelko skang don’ani miksong’ani orto miksongchongmote 
base ra’ani chongmotan nangni bebe ra’aniko nangchakatpile.

Na’a bi’anina somaiko on’kange, Sastroko poraie ba Isolko 
mande ra’na tik ka’ani iandakgipa kamrang nangko dilgen aro 
nangko apsan ong’atgen nangni janggi tangao miksonganirang 
baksa.

KATCHINIKE PARAKATANI
Anga Isolko skang donggen angni janggi tangao.Anga Uni 
songnoko amchenggen aro ka’dongen Uan angna on’ggen 
angni pilak nanganirangko Bilakgipa Jisuni Bimingo.Amen

PORAIDAPANI
Toeskia 3:5-6

Jakob 4:6
Indiba Ua bangbata grace-ko on’aha. Maini gimin Ua 
aganaha Isol gaoradegiparangko champenga indiba 
on’giparnagna grace-ko on’a.

An’chingni bebe ra’a songreanio, an’ching bangbata changon 
nengnikanirangko chagronga aro uan chongmotan an’chingni 
bil mangmangkosan nangaia ong’ja.Grace mangmangsan chabi 
ong’a obostarangko cheani aro gisikni gita dalroroanina.

Watata Paulni golpoko niatbo,jean uni nengnikanirang 
dongenchimoba, Isolko gisik nange amaha (2 Korinthi 12:9) 
Isol Paulna aganaha, “ Angni grace-an chu’onga nangna, 
maina Angni bilan nangni bilgrianirango bilakata” Paul uako 
uni nengnikmiting chachaon skie ra’aha. Isolni grace uko 
bilganataha.

Chadamberang ong’e, na’a indakgipako chagrongnaba dong’a 
chongmotan jajaani, kenani aro stressko.Aro ian ui’e ra’na 
nangchongmota chongmotan Isolni grace pangnan nangni 
nangani salo jakalna tarie dong’a.Na’a pangnan chu’onga gita 
grace-ko jokatna man’gen chongmotan Ua nangna on’aha 
grace-ko uni gimin antangko Uni mikkango on’ate aro nangni 
nangarangko molmole Uni dakchakaniko ambo.Ia grace-an 
nangko taria nengnikanirangko chagrongna, gisik senge tik 
ka’na aro gipinrangko didiatna.

KATCHINIKE PARAKATANI
Anga grace-ko bangbate ra’gen.Anga antangko Isolni mikkango 
on’atgen aro ka’dongen Uni bilo angko bilakatna angni pilak 
obostarango Bilakgipa Jisu Kristoni Bimingo.Amen

PORAIDAPANI
2 Pitor 3:18

Watata 16: 26
Rangsan,tarakbegipa banggria patok nokni krongrangko 
moataha.Changsanon, patok nokni dogarang balponge 
otokaha, aro sakantini sildengrang chotomaha.

Janggi tangani basakobade sildengrangko chotomatna 
amrongijani gita nikna ba gnang, aro uan chongmotan bewal 
(habits), kenani ba obostarangchi an’chingko salrike don’ani 
gita niknaba dong’a.Bebe ra’achi aro Isolni bilchi ia sildengrang 
chotomna man’a

Paul aro Silas ni golpoko niatbo patok noko.Sildengrang aro 
chipchange don’aniko man’oba, uamang bi’na aro Isolna 
gitrangko ring’na basee ra’aha.Uamangni bebe ra’a aro olakia 
jakgokatmanpile banggriako ong’ataha aro a’gitalo sildengrang 
chotbebeaha aro patok nokni dogarang o’bebeaha

Na’a indakgipa sildengko chagrongengnaba dong’a 
chongmotan sinteani,peer pressure, ba antangna jajaani.Gisik 
ra’bo nangko ka’e donenggipa pilak sildengrangko Isol nangni 
bi’achi, olakiachi aro bebe ra’achi be’atna ama, aro na’a Uni 
bilko okamani ong’a nangni janggi tangaona jakgitelaniko 
ra’bana aro dingtangatna.

KATCHINIKE PARAKATANI
Anga ge’eta aro agana sildengrang chotomenga angni janggio. 
Anga jakgitelanio re’a, Isolni bilo ka’dong’e angko pilak ka’e 
don’anirangoni watatna.Amen

PORAIDAPANI
Gitrang 107:14 

Ephesis 4:30
Aro Gisik Rongtalgipako duk ong’atnabe, je Gisik 
Rongtalgipachi piokani salona na’simangko mohor su’aha.

Gisik Rongtalgipa an’chingni Dilgipa, Kadimeatgipa aro Bilko 
ong’katatgipa ong’a.Uni gimin ian namen nangchongmotgipa 
ong’a Gisik Rongtalgipa baksa relationshipko rakkiani aro Isolni 
namnika gita janggi tangachi.

A’solgipa dakmesokaniko an’ching nika Gisik Rongtalgipako 
duk ong’atani gimin Saul Raja ni golpoo salsao uko Isol uko 
to nong’ahachim, indiba Saul Isolko katta manijaha aro Isolni 
ge’eta gita dakjaha uni indake daka kamchi Gisik Rongtalgipa 
uoni wate re’angaha unon ua Isolni favour aro tomtomaniko 
gimataha (1Samuel 16)

Chadambe ong’e,na’a wil’ani gadango ong’a jeon nangni 
miksongani nangni future-ko bimang ong’ata.Gisik 
Rongtalgipako duk ong’atachi an’ching ka’agapaniko, 
ka’onangbeaniko, dakgriksugrikaniko aro mikneng mikbuaniko 
ong’katata (Ephesis 4:31) Iarangko gelna gita Isolko amani 
katongko bariatbo Uni kurangko knatimbo aro toromi ong’aniko 
basebo.Iarang nangko jamin chaka chongmotan na’a ku’si 
katchaae Gisik baksa dongkamgen aro Isolni on’gipa dakna 
am’ani bilko chusokatgen.

 KATCHINIKE PARAKATANI
Anga Gisik Rongtalgipako mande ra’gen angni janggi tangao.
Anga amgen Uni dilani baksa apsan aro katongko rakkigen 
Isolni namnika gitan Bilakgipa Jisuni Bimingo.Amen

PORAIDAPANI
Johan 14:26

Philipi 4:4
Gitelo pangnan katchaabo,pile anga agangen: Katchabo!

Katchaanide gisiko nangdike ui’ani mangmangsan ong’ja 
indiba base ra’ani jadil su’aha Isolo bebe ra’ao.Iani bilakbegipa 
dakmesokani ko Paul aro Silas ni golpoo nika (Watata 
16:25-26) Patoko donako aro kenbegnigipa obostarangko 
chagrongengmitingon uamang Isolo bina aro olakina aro 
gitrangko ring’na basee ra’aha.

 Katchaana aro ka’srokna base ra’aani duk nengnikani 
somairango uamangni gisiko ra’doata aro jagokatmanpile 
banggriako ong’ataha aro patok nokni dogarangko o’ataha.Ia 
golpoan name dake toe mesoka chongmotan kaket katchaani 
Isol baksa connection ka’achisa man’a ama jegita agitalo 
obostarang donggenchimoba.

Jensalo an’ching katchaaniko basegen an’ching Isolni presence-
ko okamenga an’chingni obostarango aro aiao inmaniko kam 
ka’na on’enga an’chingni janggi tangao.Gisik ra’bo, katchaanide 
bilakbegipa silchidaresa ka’dongijani aro ka;beani somairango.

KATCHINIKE PARTAKATANI
Anga katchaaniko salantio base ragen, angni obostarangni 
kosakoba.Anga Gitelo katchagen aro kadongen Uni katchanian 
angni bil ong’a. Angni katongko demitelanirangchi gapatgen 
aro anga tengsugen Uni tengao ia a’gilsako Bilakgipa Jisuni 
Bimingo.Amen

PORAIDAPANI
Nehemia 8:10  

Ephesis 6:11
Isolni pilak tarianiko ganbo, jedakode diabolni namgija 
dakani kosako chadengna amgen.

Isolni chugimik tarianiko an’ching gana nangchongmota  bebe 
ra’ao kimkim chadengna gita. Daud aro Goliath ni golpo (1 
Samuel 17) iani gimin rongtale dake mesoakha.

Goliathko mikangchakna skang, Daud Saul rajani ganding 
chindingko jegalchengaha, uni palo chugimik Isolni chelchakanio 
pangchakaha aro antangni personal dake ka’e nike ui’anio 
mes dobokrangko nirikgipa ong’e. Daud ma’siaha kaketgipa 
bil Isolonisa rebaa,kosako ganding chindingchi ong’ja.Ua 
antangko bebe ra’achi, ka’dongachi ganataha aro bangija 
ro’ong borotrang Isolo uni bebe ra’aniko aro Isolni dakna amani 
bilo uko jokatna amanio pangchakaniko miksonga

Ia golpo an’chingko skia Isolni ganding chindingrang 
chongmotan bebe ra’aa, kaket ong’a, toromi ong’ani,aro Isolni 
Katta ong’a, aro an’chingni Isol baksa relationship ong’ani 
bilakbegipa Goliathko mikangchakna bilganata janggi tangao.

KATCHINIKE PARAKATANI
Anga Isolni chugimik ganding chindingko salantio gangen. Anga 
kaketo,toromi ong’ani aro bebe ra’ao aro Isolni Kattao tariaha.
Anga mangrake chadenga pilak rabeanirangni kosako, masie 
Isol angna dakgrikchakgen BIlakgipa Jisu Kristooni Bimingo.
Amen

PORAIDAPANI
Ephesis 6:10-18

2 Korinthi 9:7
Na’simang sakanti katongo on’a nangni mangsonga gita 
on’china.sikgijani aro dragijani ong’gija maina Isol ka’sroke 
on’gipana ka’sara

Jaksramgipa ong’ani tangka on’ani mangmangsan ong’ja; 
uan nangni somaiko sualani, changa sapaniko sualani aro 
sakgipinrangna ka’sae dakani ong’a.Kaketgipa jaksramani 
katongoni rebaa.

Dalbegipa  dakmesokani chongipa mea bisani golpo pita 
dotbonga aro natok manggni (Johan 6:1-4) Mea bisa antangari 
on’a ske on’aha chonbegipa mesalko jensalo Jisu jinmarangna 
skiprakengachim. Kragija gita ongenchimoba, Jisu mea bisao 
dong’ako ra’e aio inmananiko dakaha, hajalrangna alaha.
Ia golpo an’chingna mesoka jeba ka’sae jaksrame dakani 
chongbegipa ong’kuja.

Jensalo an’ching ka’srokgipa katongchi on’ggen, an’ching 
Isolna doga kulie on’a gasugipa ramarangko dakchina.Uan 
ripengko dakchakachi ong’ja maina ba volunteering ba nangni 
changa sapaniko suale, unon nangni jaksrame dakani dalbea 
dingtanganiko ong’atna man’gen saniba janggi tangao.

KATCHINIKE PARAKATANI
Anga angni somaina jaksramgen,changa sapanina aro resources 
–na Anga ka’sroke on’gen aro kadonga Isol angni giftko jakalgen 
gipinrangna patiskana gita aro dingtanganiko ra’baana. Amen

PORAIDAPANI
Luke 6:38

Mati 5:14
Na’simang a’gilsakni seng’a A’brini kosako rikka 
songjinmako donnuna am’ja.

Ia podo, “seng’a’ inon bilko,teng’ani jadilko chongmotan 
stadium light ko miksong’a.Isol bebekon aganaha chongmotan 
na’a teng’sugipa teng’ani, ka’sae dakaniko ra’baenggipa , ka’saa 
aro kaket ong’aniko ong’ata nangni napenggipa environment-o 
jegita andalaniko chagrongoba.

Iako namen mongsonggipa dakmesokani ine nikna man’gen 
Esther ranini golpoo.Ua ka’dong chongmote antangni janggiko 
kenbegnio don’aha antangni manderangko chelchakna ua 
gimagni obostani somaio, ka’donge teng’suako mesokani 
ong’baaskaaha nengnikmiting somairango.

Chadambe ong’e, nango dingtangman’chagipa gun dong’a 
gipinrangko dingtangatna nangni samba ketchioniko.Na’a 
teng’suachi dulatenga nangni wilwilako chongmotan ka’sae 
dakachi, baleke kadingsteke ro’ani kosako chadengpae, aro 
gipinrangko dakchake.Nangni positive kam ka’ani nangni 
wilwilao didiako man’ata namaniko chipakore gita ong’ata.

KATCHINIKE PARAKATANI
Anga seng’gipa onggen skulo, angni manderango aro noko.
Anga ka’saako aro namaniko teng’suatgen gipin rangni janggi 
tangao orto gnanganiko ong’katagen Bilakgipa Jisuni Bimingo. 
Amen

PORAIDAPANI
Philippi 2:15-16

Philippi 4:13
Kristoo anga pilakon dakna ama angko bilakatgipao.

Chusokgijanide gipin chol ong’ja jensalo na’a Isolni bilo 
ka’donggen.Iani bilakbegipa golpoko nikna man’a Joshuani 
golpoo.Moses ni si’ani jamano, Isol Joshuako ge’etaha Israel 
manderangko redilchina kurachakgipa biapona.

Jedakgipa rabianirang mikkangchi dong’oba, Isol Joshuako 
ka’dong’ataha iako agane, “Bilakgipa aro ka’dongipa ong’bo, 
kengoknabe; aro ka’dongija ong’nabe, maina Isol nangni 
Jehova nang baksa ong’ggen na’a jechi re’angoba” (Joshuia 
1:9) Ia kurachakni nangnaba ong’a. Iako gisik ra’bo Isol nangko 
taria nangni pilak chusokna nangani bosturangko jensalo 
na’a rabeanirangko chagronggen uan skulo ba ripengrang ba 
personal miksonganio ong’chong.

Nangni miksongsoa gita manchisoanirang re’angjaoba, Isol nang 
baksa pangnan ong’a, nangko dilenga aro dakchakenga. Uni 
bilni bilakanio ka’dongbo unon na’a bilko man’gen obostarangoni 
chena gita.

KATCHINIKE PARAKATANI 
Anga mamingsaloba ga’akjawa maina angko Isolchi bilganataha.
Anga bebe ra’ao mikkangchi jaku ga’gen ma’sie Isolan ang baksa 
ong’a angni pilak nengnikanirango Bilakgipa Jisuni Bimingo.
Hallelujah.Amen

PORAIDAPANI
Rom 8:31

Rom 12:2
“Aro ia a’gilsak gita ong’panabe; indiba na’simang Isolni 
namnikako, ua namgipa aro namnikgni aro chu’sokgipako, 
nie uina gita, gisikni gital dakachi bimang dingtang ong’bo 

Da’alni Sastroni bak-o an’chingko ge’eta ia a’gilsakni 
ong’rongbewalrang gita dakpajachina.Bangachangon, na’a 
manderangni aganako knagen chongmotan uamang somai 
aro karini kri mangsonga aro budi rangko ragataniko.Indiba 
dalbata giftko Isol an’chingna on’aha chongmotan Isolni Katta 
mamingsaloba dingtang ong’ja.Isolni Kattade pilakna bateba 
somai aro kari na skang dongsogipasa ia a’gilsaknirangko 
nangna on’na skang.

Dambe mande ong’e, ian namgipa somai nangni niamrangko 
Kristoo dongkamatani jinmarangko jarikgija.Isolni Kattao, Jisu 
agana maidake ia a’gilsakni pamong chongmotan diabolko 
miksonga ua Kristo baksa maming bak nangeja.Na’aba 
indakesa ong’na nanga. Jensalo na’a a’gilsakni nangnika gita 
bakrimpaja unode nangni skani Kristoni skanisa, aro nangni 
miksongasa Kristoni miksonga ong’baaskaaha aro nangni gimin 
pilkan Kristoonasa mesokatpangpila.

KATCHINIKE PARAKATANI
Anga jinmarangko jarikna jechaka aro anga warachakna basee 
ra’aa jerang Isolni Katta gita aro Uni mangsonga gita ong’jaenga 
angni janggi tangao.Jisuni Bimingo.Amen

PORAIDAPANI
Johan 14:30

Ephesis 5:18
Aro chu baksa pekatnabe,maina uano dugaa namgija 
gnang; indiba Gisiko gapa ong’bo

Mingsako diabol namen tolpinike maniate dona chusokgipa 
ong’ata chongmotan ia chanchianiko dikdiksa ku’si 
katcha’anirang jringjrotna miksongatangko chusokatna 
dakchaka.Uan kaket ong’ja.Mande sakantio, Isol gita ong’ani 
kolkumang dong’a.Jedakgipao na’a chusokgenchimoba ba 
jakalgenchimoba mamingsaloba ua kolkumango gapatna 
man’jawa jean nangni ningao dong’a,jekon Isol mangmangchisan 
uko gapatna man’aia.

Da’alni Sastroni bako an’chingna agana chuchi gapatako 
manabe, indiba Gisikchi gapatako man’bo,Isolo gadang dong’a 
jeon Gisik Rongtalgipako gapatani aro a’gilsakni gadang 
mamingchiba uako nangna on’na man’ja.Iako dakna man’na 
gita mangmang Gisik Rongtalgipana antangko on’kange aro Un 
baksa nangrimachisa mangmang man’aia.

KATCHINIKE PARAKATANI
Anga ia a’gilsakni ku’sinirangchi gapatako man’ja, Anga 
Isolni Gisikchisa gapatako man’a.Gisik Rongtalgipan angko 
chuo’ngnikata ia a’gilsakni pilakon on’a amana bate.Da’alo 
anga antangko chugimik Gisik Rongtalgipani prsesence-na, 
bilna,aro miksonganina angni janggiko pakwata.Amen

PORAIDAPANI
Watata 2:4

Toeskia 29:18
Isolni nikatani grion manderang skatangko dakgipa ong’a; indiba 
niamko rakigipa uan kusi onggipa ong’a

Niksamsoani (vision) grion, direction ba dong’ja! A’gilsako dakchenga 
intaltal,chugimik rongtale sesogimin gnangchim aro nangni poraienggipa 
pilak Isolni Kattan name dake talatgimin ong’a nangni jarike dakna 
nanggipa jakchi segimin aro uanoni nangko kenate champengna 
nangjawa.Noah ni chasongo chi bana ong’aoni, Jisuni atchiaona, Uni 
siaoni  aro chakatpilaoni aro bonkamani somaiona.

Indide na’a baditan unaba bata? Nango dingtangman’chagipa 
miksongani aro niksamsoani dong’a nangni janggi tanganina, 
aro uan nangni chadambeni somaio Isol nangko jakalna ska.Uni 
gimin vision dong’jaode na’a gimatako man’a.Israel manderangna 
nangchongmotgipa ge’etaniko on’aha chongmotan kurachakgimin 
a’songona sokna indiba niksamsoaniko (vision) uamangni katta 
manijani gimin adita salrangsan nanggniko bilsi 40 na kingking ru’utate 
nangataha.Nangni chadambe ong’anio namen bil gnang uni gimin 
nangni visionko aro miksonganiko jarikna abachengboha jekon Isol 
nangni janggi tangao nangna on’man’aha.

KATCHINIKE PARAKATANI
Anga antangko Isolni miksongani baksa nangrimata.Anga miksongagri 
roramaniko ba katta mani’gijachi ru’utataniko jechaka.Angni jakurang 
tiktak dongimin aro angni chadambe ong’ani destiny-ona bilganatako 
man’aha.Hallelujah!

PORAIDAPANI 
Habakuk 2:2

Rom 10:17
Indide bebera’a knaoni ong’a, aro knara Isolni Kattachi ong’a.

Manderangni dalbatsranggipa dakgualani chongmotan ka’donganiko (hope) 
bebe ra’anina (faith) don’bata:(reference jakalaha: “God-Kind Of Faith” Book)

 Iano namen dalbea dingtanggrikani gnang chongmotan bebe ra’ani 
(faith) aro ka’dongani ni (hope) gisepgriko.Na’a mainiba ong’aniko 
nangnikchongmotengnaba gnang aro na’a angtangko nango bebe 
ra’na dratengnaba gnang, indiba jensalo chongmotona re’baode uan 
ka’donganisan ong’aia (hope).Hope de goalko tarie ontimgipa san ong’aia 
indiba (faith) bebe ra’anide ua goalko man’atgipa ong’a.Indakgipa somai 
ong’naba gnang chongmotan na’a maikoba nangnike bi’aha aro uako na’a 
manjokon uni gimin Isolko na’a matnangaona sokata.

Nengnikanide Isol-o ong’ja uan bebe ra’a chuongjani a’selsa ong’a.Bebera’a 
(faith) uan feelings-o pangchakja; uan badita na’a (information) ui’atani ba 
koborko man’a unosa pangchaka.Badita ui’ani nango dong’aha nangni bebe 
ra’engipa bostuni gimin? Aro ua ui’anira (information) Isolni Katta baksa jamin 
chakahama?

Sastroo na’chingna agana Isol antangni Kattarangchiko nichenga jeko dakna 
skangba uni gimin uko Isolni Kattaon man’na gita ama.Isol antangan uchiko 
nigen uni be’en pilako.

KATCHINIKE PARAKATANI
Anga bebe ra’ako(faith) feelings-ni kosako basea.Anga emotions chi 
dilako man’jawa indiba parapeachi dilako man’gen.Angni bebe ra’a Isolni 
Katta baksa jadil su’ako man’aha.Anga biteko nikgen angni janggini pilak 
biaprango Jisuni Bimingo.Amen 

PORAIDAPANI
Ibri 11:1

Aganprakgipa 9:11
Anga an’pilbaon salni kokimaogipako nikaha chongmotan 
katsusaania tarakgipana ong’ja ba dakgrikania bilakgipana 
ong’ja ba cha’ania gisik senggipana ong’ja ba man’e cha’ania 
ui’gipa manderangni ong’ja aro ka’sachakania changipa 
sapgipa manderangna ong’ja: indiba sal aro somai aro chol 
uamang pilaknan apsan ong’a.

Badita chang na’a nangni nokdangko nangni atchiani gimin, nangni 
a’songko,nangni skia poraiani gimin aro nangko dalatba’ahani 
matnangaha? Aro uan manderangni dakrongbewal ong’a sakoba 
mainiba gimin ba a’sel matnangani gimin.

Da’alni Sastroni bako agana sal aro onggni cholko pilaknan apsan 
ong’ata.Aro uan na’a badita taraka, bilaka, gisik seng’a, changa 
sapanio uano pangchakja sal somai aro chol sakantinan kulia! 

Kaketgipa singanide: na’a name dake nirikigipama jensalo nangni 
sal somai aro chol rebaako?

Isolde gnigipa changna on’gipa  Isol ong’a, indiba Isol giseposan 
gnigipa namgipa cholko on’gipa ong’a (opportunity) Uni ortode 
jensalo nangni somai rebagen na’a uako rasekrikna tarie dong’na 
nanga.Mamingsaloba mamingchiba ba sachiba nangni onggiminko 
akange ra’na on’nabe.

KATCHINIKE PARAKATANI
Anga angni sal somaiko aro cholko ui’ninga.Anga ui’gen angni 
somaiko aro uano chakatna gita. Anga mamingkoba angni 
chusokani ramao rebana on’jawa jekon angna dakna gita 
on’ahachim.Mitela Nangko Gitel.Amen

PORAIDAPANI
1 Serikani 12: 32

Isaiah 60:1
“Chakatbo,tengsubo; maina seng’a rebaaha nangna, aro 
Isolni rasong nango tengsudapaha” 

Jensomaio na’a chakatna baseaha,na’a tengsuna 
a’bachengaha! Jensalo katchinikani katta nangona rebaa na’ara 
chakatna tarakama ua salona (occasion)? Isol uamangko nienga 
chongmotan jerangan ia bonkamani sal somairango chakatna 
skenga

Nangni amani bilo gisik on’nabe indiba Isolni amani bilosa 
on’bo. Isolni Kattao agana jensalo na’a ong’katanggen Gisik 
Rongtalgipan nangko gisik ra’atgen na’a maiko agana nanga.
Na’ade Isolchi jamin chakgipa ong’a. Nangko tengsuchina aro 
chakatchina don’soaha indiba uan nangosa pangchaka nangni 
ramao sawa rebana gita 

Nangni janggi tangao na’a jekoba dakbo Isol nangko 
tengsuataigen indiba uan nangni chakatna skaniosa pangchaka. 
Uni gimin jajaa aro kenachi nangko salrikna on’nabe.
Chakatbo,maina tengsua nangona rebaaha aro Isolni rasong 
nangko tengsudulaha.

KATCHINIKE PARAKATANI
Anga chakata aro tengsua maina Isolni rasong ango 
tengsudulaha.Anga Gisik Rongtalgipachi bilakatako man’aha 
angni destinyko chusokatna aro Isolchi jamin chakaha.Jisuni 
Bimingo.Amen.

PORAIDAPANI
Mati 5:14-16

Mati 11:3
“Aro ua uamangna agane inaha, ua rebagnigipara na’anma 
ma chinga gipinko nichakugenma?

Jensalo Johan napolatgipa sninggiparangko Jisu-o 
singechina watataha, “Uara Na’anma,ma chinga sakgipinko 
nikchakugenma?” Ua bilakbegipa sing’aniko sing’aha.Aro uakon 
a’gilsak singkuenga, indiba ia somaio …uan nangni giminsa!

Uara na’anma ambi atchuoni mankapbagipa nengnikanirangko 
pegale galna nangni nokdangniko?Uara na’anma chakatnagipa 
aro an’chioni ong’barikrikgipa golporangko dingtangatnagipa? 
Uara na’anma manderangko Kristona dilbagipa, ua businessko 
rikdilgipa,ua dakbewalko dingtangatgipa aro tangchatpilaniko 
rabagipa? (Revival).

Kaketko agangenchimode uara na’an.Indiba basakobade, 
Johan gita an’chingba jajaa.An’chingni ong’enggipa obostako 
nie aro an’chingni kaket identy-ko question ka’e.Indiba Isol 
kragipako okamjaha, batesa Ua okamaniko krataha

Na’a gipin rangna nikchakna nangjawaha.Isol nangni ningo 
maiba dingtangman’chagipako don’aha.Gnigipa changna 
aganchipaniko dontongbo. Sakgipini jaku ga’chenganina  
sengsoaniko dontongbo. Na’ade biapko rabitimgipa ong’ja 
indiba uara na’an ong’a!

KATCHINIKE PARAKATANI
Anga paraka uara angan ong’a! To nongako man’gipa, seokako 
man’gipa tarie don’ako man’gipa aro angan watatako mang’gipa 
ong’a dingtangako ra’bana gita, atmosphereko dingtangatna 
Jisuni Bimingo! Amen.

PORAIDAPANI
Rom 8:19

1Pitor 1:15
Indiba na’simangko okamgipani rongtala gita,na’simang 
antangtangba pilak agangrikanirango rongtalbo.

Dalbatsranggipa chanchisretani manderango jensalo uamang 
“rongtala” kattako knagen uan gisikni gita ong’badeani 
chongmotan uni orto saoba namen chusoksranggipa aro 
maming dakgualaniko dakugija gita chanchia. Indiba katta “ 
rongtala” chongmote pilakoniko maekata ine ong’a.

Jensalo Isol nango kam ka’na nangnika, ua nangni maekaniko 
(separation)  ong’ani biapko nangnika, bakrao songreaniko 
(wilderness) nangnika. Uandakesa Isol nangni gisiko sramatna 
aro mande ong’atna rikka (built), jeona Ua nangko okamaha.
Jensalo na’a jringjring manderangchi aro wilwilao donggipa 
chengchang bengbang dakachi dongdulatako man’gen,Isol 
mamingsaloba nangna directionkoUni nangnika gita on’na 
man’jawa maina na’ade uamangchin biljrimbee salangako 
man’gen.

Uni gimin haida iandakgipa kariko na’a changronge nikengnaba 
gnang chongmotan saksangrik sikdikdik ong’aniko nangni Kristo 
baksa reanio.Indiba jajrengnabe gipinrang nangni dingtanganiko 
ma’sichakjagenchimoba maina uarang pilakan Gitelni giminsa 
ong’enga.Na’ade rikkako man’engasa ianon na’a nangni gisikni 
gita dalroroaniko nikna gita abachenggen.

KATCHINIKE PARAKATANI
Anga maekate don’ako man’aha Isolni miksongana.Anga 
rachaka saksangrik ong’ataniko gisikni gita angni dalroroanina 
Un baksa.Anga rongtala maina Uan rongtala Jisuni Bimingo.
Amen

PORAIDAPANI
Rom 12:1-2 

Reongkata 14:15
“Aro Jehova Moses na agane inaha, maina na’a Ango 
grapenga? Israelni dedrangna aganbo,uandaken uamang 
mikkangchi ga’angchina.

Mingsa dalbatsranggipa Kristianrangni nengnikani da’alo 
a’songe dong’ani Isolni re’aniko senge dong’ani jensalo bebe 
chongmot ongg’en, Isol uamangna pilak uamangni nanganiko 
on’manjok Uni Katta gita re’na.

Moses sagal gitchakni rikkamo chadengaha,jajrengbee maina 
uni mikkango sagal chi aro kisangchira Egytpni manderang.Ua 
Isolna grapwataha, Indiba Isol uchi an’pile una aganaha, “Na’a 
maina Angko okamenga? Mikkangchi ga’angbo!

Bebeko agangenchimode Moses-o uni nangani 
dongmanjokchim mangmang ua uko masina jamanchakuenga.
Aro uandaken an’chingba bangbatan  apsan ringon, an’chingko 
to nongmanjok, tarimanjok,aro bilganatmanjok indiba an’chinga 
chinko sengkuenga  re’chaktna gita.

Isolna sengnabe dakna gita jekon Ua nangko dakchina agan 
manaha.Ua nangni jaku ga’anikosa senge dong’enga Uni Kattao 
bebe ra’bo aro kam ka’bo 

KATCHINIKE PARAKATANI
Anga bilo aro nokgipa ong’anio jaku ga’aa Isolni on’gimino.
Anga mamingsaloba sengjawaha anga bebe ra’o mikkangchi 
ga’anggen!.Amen 

PORAIDAPANI
Joshua 1:9

Mati 13:24-25
“Aro minggipin toe agananiko Ua uamangna don’aha, 
chongmotan salgini songnok mande saksani nama bitchilko 
uni a’bao satgipa gita chacha ong’a: Indiba jensalo mande 
tusiaaha,uni bobil rebae gomrangni gisepo maranko sate done 
uni ramako re’angaha.

Jisu aganaha Salgini Songnok mande saksani namgipa bitchilko 
ge’a gita chacha ong’a, indiba jensalo gimikan tusiengachim, 
bobil rebae maranrangko ge’skaha.Banga Kristianrangan gisikni 
gita tusichipgiparang ong’a jensalo Salgini Songnokna kam ka’na 
nangengpition.

Na’a chasongrangni captain ong’e chakatnakode, saoba Isolni 
jakalako man’gipa jatni dakbewal rikbewalko dingtangatgipa 
aro manderangko Isolona rimbapilgipa aro na’a bingbangatako 
man’gijagipa ong’na nangen.Nengatako man’na namen altua, 
alsia aro niwilwale dong’ani gipinrang maiko dakenga.Indiba na’a 
okamako man’ahaode re’ani ramaon dongbo.Dakmajoa, pressure 
ba negativity rangchi jahasoniko nangko tarake bilchroke katatna 
on’nabe.

Na’a dilna gita atchiako man’aha.aro nangni chasongrang uako 
senge dongenga!

KATCHINIKE PARAKATANI 
Anga chadengna aro redilna atchiaha, anga nengnikanirangchi 
aro bobilrangchi bingbangatako man’jawa.Anga Isolni mission-o 
teke dongkama aro Uni Kaatan angni siltin ong’a pilak 
nengnikanirangna. Anga chasongrangni captain ong’e chakatgen 
aro angni miksonganiko chusokatgen.Jisuni Bimingo.Amen

PORAIDAPANI
1Pitor 2:9

1Raja 18:44
Israel-o namen bilongbegipa mikka wa’gija sal rakchangani 
ong’aha.Indiba Elijah chakate aganaha “Anga mikka jimbea 
gamani kurangko knaenga” Indiba kurangde dong’jachim 
agitalode mamingan.Indiba gisiko Elijah knana gita 
manengachim mikkani rebaenganiko gipinrangni nikna 
skang.

Indake ongenchimoba,mika bikande rangsan wa’jaha,uni 
nokol salgiko chang 6 na kingking nidoaha aro mamingkoba 
nikjaha aro chang snigipao nidoataion ua bonkame chonbegipa 
aramni nadoako nikaha.Ua chonbegipa araman uni bebe 
ra’ani chin dakgimin (faith marker) ong’a.Na’simangoni badita 
sak mikka wa’aniko nikjae watgalna abachenga? Nokol 
changsnina re’angaha, indiba na’simangoni saobarangde chang 
gittamgipaon watgalaha.

Bebe ra’ani nikata gipinrangni dale ra’gijao.Nikame dongbo aro 
mikka wabaniko nibo 

KATCHINIKE PARAKATANI
Angni bebe ra’ao anga watgaljawa,anga rangsan chusokani 
biteko nikjaoba.Anga jringjring dongkamgen aro Isolni china 
nisogen uandake Isolni re’aniko.Amen

PORAIDAPANI
Jakob 5: 17-18

Watata 15:26
“Manderang uamangni janggiko gimana nangnikaha 
an’chingni Gitel Jisu Kristoni Bimingni a’sel

Anga banga manderangni aganako knaa chongmotan uamang dala 
onkanganiko dakenga Isolna maina uamang giljao bimchipachim.
Indiba na’a antangni janggian nangni ong’jasa.Nangko Isolsa 
ong’ataha aro Uan nangni chugimik on’kanganiko man’na kraa.

Sastro an’chingna manderangni gimin agana chongmotan jean 
antangtangni janggiko kengnio donaha Jisuni Bimingni gimin 
uamang janggitangko gimatna nangnikaha Nama Kattani a’sel.

Uni gimin anga nangko singna ska, na’a basakoba Kristoni 
gimin kengniko jako ra’ahama? Na’a nangni alturiri dong’aoni 
chakatjokma nangni bebe ra’ana?ma na’a kratchaengkuama 
Nama Kattako gipatna chanchie nangni ripengskarang maidake 
nikgen ine? Uan na’a onggenchimode indide na’a uarangoni  
jakgitelako man’na nanggen.Sastroo an’chingna agana uandake 
an’ching Nama Kattako manderang ni mikkango agana kratchaode 
Uaba an’chingna kratchagen Pagipani mikkango.

Jisuko jarikani pangnanade altua ong’ja.Na’a matnangakoba 
mangen,masichakgijaniko ba ka’dingstekanikoba man’gen.Indiba 
ango bebe ra’bo bangbea boksis dongsoenga ia baigijagipa 
nengnikanirangna bate dalbate Hallelujah!

KATCHINIKE PARAKATANI
Anga Nama Kattana kratchajaowa anga ka’donge jaku ga’aa angni 
altu riri dong’aoni Kristoni ka’sako aro kaket ong’aniko gipatna 
gipinrang baksa Isolna rasong ong’china!.Amen

PORAIDAPANI
Rom 1:16  

Joshua 3:5
“Aro Joshua manderangna agane inaha,antangtangko 
rongtalatbo; maina knalo Jehova na’simangni gisepo aiao 
inmaniko daknasienga.

Joshua ia namen ningtuaniko ma’siaha chongmotan rongtalani bilko 
opraka.Na’a bebe chongmot ong’e Isolni miksonganio re’na skode 
nangni janggi tangao rongtalanide namnikatangko baseani ong’jasa 
indiba nangchongmotgipasa.

Na’a antangko agana gita man’jawa Kristoko jarikgipa ine a’gilsakni 
gita janggi tange ua duna gni janggi?uandakede kam ka’ja.Na’a 
rasongni rasongo re’aniko nikchaksona man’jawa gitcham bewal 
aro chanchianiko rabite jean nangko Isoloniko chelatenga aro ua 
kimitasan ong’aija indiba gokani kamsa.

Da’alni podo agana, Joshua manderangna aganaha Isolni aiao 
inamani rongtalani nalsachisa ong’a.Isol nangni ku’si katchaaniko 
sima ari ongatenga ong’ja indiba uako komibatatenga.

Badita patianirang,breakthrough-rang, aro aiao inmanirangko an’ching 
gimatenggiparang ong’enggen maina an’ching antangtangko 
maekatjani a’sel ia a’gilsakchi dubiaoniko? Isolde re’na tarie dong’a 
Indiba Ua nangko maekchina okamenga uni gimin da’alo basee ra’bo 
noko rongtalatna, gisiko, katongko aro bewalko jensalo na’a dakgen 
na’a dingtanganikosan nikjawa na’a aiao inmanikoba nikgen! Hallelujah!

KATCHINIKE PARAKATANI
Anga rongtala janggi tanganio tanggen anga antangko Isolni 
rasongna  maekatgen.Pilak angko Isol baksa nangrimaniko 
champenggiparangko anga ragale gala.Jisuni Bimingo.Amen

PORAIDAPANI
1 Pitor 1:16 

1Johan 5:19
“Aro an’ching ma’sia an’ching Isoloni ong’a ine, aro a’gilsak 
gimikan namgijagipao dongenga ine an’ching ui’a

Diabolni mingsa dalbatsranggipa budi dake tolpinikani aro 
bangarangan salantinin una ga’akani chongmotan uan ia 
a’gilsak kaket ong’gijagipa ine tolpinikanian ong’a.Ua nangna 
baigijagipa ku’siniko pala indiba uarang pilakan niknangragipa 
ong’a bebe ong’gijagipa.

Adita chusoksranggipa manderangko niatbo jerangan Kristoko 
ma’sijachim.Na’a uamango singode uamang maidake feel ka’a 
ba uamango chongmot tomtom ong’ani dong’ama, bangbatan 
uamangoni rachakgen chongmotan maibade gimaenga ine.
Uamang jringjring chusokatanina rikenga indiba uarangko 
mamingsaloba Isolni nalsao man’na gita amjawa.Uan bandage-
ko kula matgipao tapa gitasan ong’aigen, uako pindapade 
pindapnaba dong’a indiba a’sol matgipakode namatjawa.

Kristian ong’e, tolpinikako man’nabe.Mingsa ga’akaoni 
gelani cholde mangmang chongmot Gisik Rongtalgipa baksa 
relationship ong’achi aro Isolni Kattao jadil su’achisan jagaoni 
jokna man’aigen.Diabol nikrangragipa bostu mangmangkosan 
jakalja tolpinikna indiba ua nangko gisikni gitaba sakwelatna 
manaia na’a Kattani bebeo ja’dil su’ani dong’jaode

KATCHINIKE PARAKATANI
Anga ia a’gilsakni tolachi tolpinikako man’jawa.Anga Isolni 
kaket Kattao re’a aro angko Gisik Rongtalgipasa dilgen,Jisuni 
Bimingo.Amen

PORAIDAPANI
2 Korinthi 11:14

Philippi 4:4
“Gitelo pangnan katchabo: pile anga agangen, Katcha’abo”

Ku’si ong’ani aro katcha’an gapanide personal miksonganisa ong’a,nangni 
antangni base ra’anisa.Diabol antangko magapata jerang sosojengjeng 
daka,jajaa,duk ong’a aro sintea.Diabol nangni katchaaniko changsa 
ra’ongkatna man’ahaode,na’ade uan ong’aijok.Sastroo an’chingna agana 
“Gitelo katchaanian angni bil ong’a”

Indide nangni gisiko ku’siniko na’a maidake ong’atgen? Uan namen 
altua, bi’achi Gisik Rongtalgipa baksa nangrimbo.Atchitaigimin ong’ani 
miksong’ani na’ade Kristona sa atchiaha Gisikni enviromentonasa jeon 
bonchangijagipa ku’si aro Katchaani dong’a.!

Mitam Kristianrangde altue jingjengatako man’a, ka’gapa, 
ka’onanga,aro ongramaiata maina mamingan kam ka’jaenga uamangni 
janggi tangao.Ongramaigipa manderang gipinrangkoba ongramaiata, 
ku’si ong’gijagipa manderang gipinrangkoba ku’si ong’atja; saknagipa 
manderang gipinrangko saknaata iarang pilakan maini a’sel ong’a 
uamang Pagipa baksa nangrimani dong’jani a’selsa ong’a, jean 
Katchaani ong’baani rama.

Indiba changsa na’a Gisik Rongtalgipa baksa apsan somai ra’ahaode 
nangni katchaani JOKSUAKPILGEN! Manderang aiao inmanpilgen 
maidake na’a katchaae aro bilake dong’na man’a nengnikanirangni 
kosako.Hallelujah!

KATCHINIKE PARAKATANI
Anga katchaaniko basea da’alo aro pangnan! Anga bobilko on’jawa angni bil 
aro tomtomaniko chauna. Gitelni Katchaani angni janggio joksuakenga aro 
anga re’a jringjring Gisik Rongtalgipa baksa nangrime.Amen

PORAIDAPANI
Rom 14:17

Gitrang 16:11
“Nangni dongpaanio chugimik katchaanian gapa;Nangni 
jakrani jako jringjrotnan kasrokanirang gnang

Isol baksa nangrimaniko miksongchongmote aro bimchipe 
dal’atna nanga. Salantini dakna nangchongmotgipa ong’atbo 
somai ra’e Pagipa baksa Gisik Rongtalgipachi aro uan ua biap 
uko na’a ui’gen jekon Gitrango segipa parakataha (Gitrang 
16:11)

Somaiko ra’bo salantio nangni dakna nanggipa pilakon ketchio 
done mangmang Unasan gisik on’bo.Sikdikdik dakgipa biapko 
basebo jeon darangba jajaatani dong’jawa.Dogako chipo apalni 
sosojengjeng ong’atanirang aro kurangrangchi nangni gisiko 
dongtoatgijanirangko gelbo. Mingsa mangmangosan gisiko 
donbo uan namen personal, Isol baksa somai re’atani

Un baksa somai ra’ani maiba maniani sal dakesan ong’ja, uan 
custom-designedko chagronganisa,nangna dingtangmancha 
akange tarisamsoe donsoanisa ong’a.Gitel Jisuan nangni 
rongtalgipa dongnuram biap ong’a jeon na’a Uni dongpaanio 
atchiman’aha.Nambatsranggipa relationshipde communication-
chisa rikka aro uan nangni Kristo baksa relationshipko jakalani 
ong’a badita na’a Un baksa golpogen inditan nangni Un baksa 
relationship ba bilakbatrorogen.

KATCHINIKE PARAKATANI
Pilakni kosako anga Pagipa baksa nangrimna sikbeea.Uni 
presence-o anga katchaaniko tomtomaniko aro dilaniko man’a 
Jisuni Bimingo,Amen

PORAIDAPANI
Jakob 4:8  

Mark 1:35
Aro pring ong’oa, pringwalni chakate sal nana skang, Ua apalchi 
re’ongkatangaha,aro sikdikgipa biapona re’ange uano bi’aha.

Jisu bi’ani gimin mangmang aganaija,Ua uanon tangaha.Somai 
antini ka’dongani,wisdom aro aiao inmanpilgipa bilrang Uni 
dakmesokanirang Uni gisik nange bi’ani a’selchi jamin chakaha.
Ua sikdikdakgipa biapona resrukange Pagipa baksa saksangrik 
ong’ata basakoba walgimik ong’pila aro Uni sninggiparang 
uako nikahachim.

Uni gimin sa uamang aganaha, “Gitel chingnaba bina skibo.” 
Uamang Uni bilni ramako nikaha. Na’aba Jisu gita dakgipa bilo 
re’na skode chongmotan an’sengatani aro kaket authority-o 
indide na’a Uni mesokani gitan tiktak re’na nanggen.Banga 
manderang miracle-na aro uko dakani somaina rika indiba 
mingsako dakgija watgala chongmotan pilakon ong’atna 
amgipako: bi’aniko!

Bi’anide nangani mangmangko amani ramasan ong’ja indiba Isol 
nangko maidake tariaha uasa jeo na’a rikkako man’a,apalatako 
man’a aro Salginirang baksa apsan ong’atako man’a aro uan 
ui’atanisan ong’aija indiba uan nangko ong’atanisa!

KATCHINIKE PARAKATANI
Da’alo, Anga basee ra’a miksongchongmote bi’na gita 
anga maniani dakbewal dake ra’jawa indiba angni janggini 
ramasa.Bi’achi anga Salgini songnokni bilo wisdom-o aro 
breakthrough-o re;a Jisuni Bimingo.Amen

PORAIDAPANI
Luke 11:1



81

CHADAMBE ONG’ANIO BILCHADAMBE ONG’ANIO BIL

B r i s t i b a r, D e c e m b e r  1 8

www.goodnewsdailydevotional.com

Aganprakgipa 11:9
“Katchaabo o pante/metra, aro nangni panteni/metrani 
salrango nangni katong ka’srokatako man’china aro na’a 
nangni panteni/metra-ni salrango aro nangni katongni 
skarango re’ee aro nangni mikroni mikchaarango re’e: Indiba 
na’a iako ui’bo iarang pilakni gimin Isol nangko bichalona 
ra’bagen”

“Chol tarianiko chagronga” bebeode iako ong’e nikjanaba dong’a.
Kristian ong’e na’a sengtime dong’ani ong’ja chongmotan pilak 
kaman antangan montol dake ong’baigen ine ka’donge sengsoe 
dong’ani uni palo na’a tarisamsona gita nanggen maina na’a 
bi’engachim uana.

Jensalo a’gilsak agangen, “Nambatana ka’dongsobo, 
nambatsranggijana tarisobo”  iandakgipa chanchiani 
an’chingni ong’jasa.Isolni dedrang ong’e, an’ching ga’akanina 
miksongsogipa ong’ja an’ching favour nasa tarisamsoa.Ua 
manderangsa chongmotan mikka wachi kario satgiparangsa 
maiko ra’ani dong’a rarikna.Uko agane, “Anga mangsongsona 
abachenggnok jensalo anga bilsi bribagen” iandakgipa 
chanchichipaniko rabitani nangni dambeni salrango gualani 
ong’a. Dalbeaniko nangni chadambeni salosa rikka.

Isol nangko mainaba okamahaode na’a ga’akjawa jena kingking 
na’a tariaha uana.Uni gimin da’on abachengboha.Bebe ra’ako 
golpoainabe jaku ga’bo aro taribo.

KATCHINIKE PARAKATANI
Anga parakata da’alo anga tarienga angni bi’enggipana.
Angni chadambe ong’aniko anga indin gimatjawa uako anga 
mandapanina ong’atgen Jisuni Bimingo.Amen

PORAIDAPANI
Aganprakgipa 12:1  

Rom 5:5
Aro ka’donga kratcha’atja; maina an’chingna on’gimin Gisik 
Rongtalgipachi Isolni ka’saako an’chingni katongrango rudapaha.

Jensalo an’ching maikoba agangen uan “ONGTELAIGIPA” 
(natural) an’ching ui’a jekai ong’a uandaken ong’a (automatic) 
rikgimin,nengna nanggija aro uara maia na’a ma’siama? Ka’saanian 
nangni ongtelaigipa(nature) ong’na nang’a.

Skang Niam Gitcham-o, manderangko ka’saana ge’etna gita 
nanga.Indiba uan an’chingna ong’ja.Isolni dedrang ong’e 
an’chingni katong Isolni ka’saao dubiataha.An’ching aganani gimin 
ka’sajaha an’ching ka’saa maina an’ching jekai ong’a uandaken 
ong’a rangsitani biba gita an’chingo jokongkata.

Haida saoba nangni janggi tangao da’o na’a un baksa 
golpojaengnaba gnang.Haida miknengani, masichakgijani ba 
gaorade’ani ong’naba gnang.Indiba da’alsal ua salan ong’a uako 
tik ong’atna.

Jisu taraken rebapilenga uni gimin nangni katongo 
ka’agapanina,mitchianina  aro bak dakanina biap dong’ja.Salgi 
chugimiko mandapani gnang kema ka’na man’gijanichi risk ra’nabe

Tomtomataniko ong’atna nangko okamaha.Nangrimgrikatani 
minister ong’e.Uni gimin ka’saanide nangni nature-sa  maina Kristo 
nangni ningo dong’a aro uan bebe chongmot!

KATCHINIKE PARAKATANI
Anga parakata anga Isolni ka’saako rabitgipa ong’a.Anga 
ka’agapaniko,mikbuaniko aro gaoradeaniko re’angna 
watata’Anga kema ka’anio,unity-o aro tomtomao re’a Jisuni 
Bimingo.Amen

PORAIDAPANI
 1Johan 4:7-8

Rom 8:1
Uni gimin da’o Kristoogiparangko matnanggipa dong’jaha,jean 
be’eni ska gita reruraja indiba Gisik ni ska gita reruraa.

Mitam Kristianrangde namen gasua uamangni papa dakaniko 
chin dakna, pangnan namen simsaka ontisa gasoltapaniko dosi 
ong’e nikao reruraa Kristian ong’ani bak gita dake .Indiba na’a 
Kristo baksa biming degatako man’ahaode indide na’a indake 
janggi tangani ong’jajok.Sastroo agana an’ching seng’ao 
reruraode miksongani an’ching Isolni Katta gita re’a Jesuni 
an’chi ongtelari an’chingni paprangko rongtalata.

Kristo nangni gitcham paprangkosan kema ka’e  rongtalata 
ong’ja, Ua nangni gitcham pap, da’o ka’enggipa papa aro 
mikkangchi ka’gnigipa papko kema ka’man’aha.Jensalo 
na’a iako ui’gen na’de niamni ningo ong’jajok indiba grace-ni 
ningaosajok nangni gisik chugimikan dingtangatako man’jok.
Grace- nangko pap ka’na bilko on’jaha uan nangko pap 
ka’jachina bilakata.

Na’a nangna on’mangiminko amtaitaie dongode na’a nangni 
bebe ra’aniko aksotgipa ong’a aro bebe ra’ani gride na’a dosini 
jagaon bajie dongkuaigen grace-o bariani pal

KATCHINIKE PARAKATANI
Anga ka’donge parakata angna matnangani ningo ong’jah.Anga 
grace-o re’a dosi-o ong’ja Anga Kristoni chisolo matchotgimin 
kamko rachaka aro jakgitelanio tanga Jisu uko on’na angna 
si’aha.Anga kratchaaniko agana on’jawa Isolni kaket ong’anina 
bate; Anga kema watako man’gimin ong’aha; Anga jakgitel 
ong’aha, Anga Unin ong’manjok.Hallelujah!

PORAIDAPANI
1 Johan 1:7

Jakob 2:17
Apsan dake bebe ra’aba, kamgriode antangon sia ong’a 

Dalrikrikenggipa nengnikani dong’a aro uan manderang 
bi’jani gimin ong’ja, Sastroni Kattako mingjani gimin ong’ja ba 
giljao bak ra’jani gimin ong’ja.Chongmotgipa nengnikanide? 
Bangbata manderangan Isolni Kattakode knaa indiba ua Katta 
gita de dakja

Na’a kantarangna bi’nade man’gen, odai pod chugimikon 
mikostoba man’gen Sastroniko aro giljani pilak program 
rango bakoba ra’gipa ong’ggen indiba nangni janggi tangani 
na’a maiko skie ra’enga uano nangchakatpiljaode chugimik 
miksonganikon na’a gimatgipa ong’a

Jakob altue aro rongtalen agana:“Kam gri bebe ra’a sia”. Uni 
ortode a’gilsako bebe ra’ako golpoani maming bak nangeja 
na’a kamchi dakjaode.Banga Kristianrangan re’na man’gija, 
ka’onange jajaae aro watgale dong’ako chagrongenga uan 
Isolni kam ka’aniko mesokjaengani gimin ong’ja indiba uamang 
chongmotan antangni agangimin kattao re’jani a’selsa ong’a.

Isol nangko namnikatna mangmang Uni Kattako on’jaha lekkao.
Ua nangni janggi tangao manual gitasa on’aha.Blueprint gita, 
Gesa silchidare.Na’a bostukode (tool) man’manaha da’ode 
maikoba rikkanisajok.

KATCHINIKE PARAKATNI
Da’alo, anga parakata anga Kattako kna mangmangipasan 
ong’ja anga dakgipaba ong’a.Anga a’songe dong’aniko jechaka 
Isolni angko mikkangchi okamengon.Angni bebe ra’a tanga aro 
bimchipa! Amen 

PORAIDAPANI
Jakob 1:22

Bichal 6:12
Aro Jehovani sagre una mikkang paa’e aganaha, Jehova nang 
baksa gnang na’a bilakgipa ka’rakgipa (valour)mande

Isol nangko ui’a na’a antangko ui’ana bate.Ua nangko ui’a nangni 
dakna amani aro bilko na’a antangni chanchina amana baten.Sastroo 
nika, Gideon dongnuengachim, kena aro ka’pongan gape janggi 
tangna mangmang aldue dakmitingo chachao bobilrangde uamangni 
ge’a gamaniko chauen dongmiting.Indiba jensalo Isol antangko 
mesokaha, Ua Gideonko bilgri,kenrakgipa aro ka’pong ine okamjaha.
Batesa uko “bilakgipa ka’donggipa mande” ine okamaha.

Na’a bano ong’enga uno pangchake Isol nangko okamjaha, 
indiba uanosa okamaha chongmotan na’ara sawa chongmot uno 
pangchakesa.Jensalo Isol nangko nia aro okama nangoni maiba 
dalbata ong’katbaanina, Ua nangni ningao donggipa Kristona 
aganenga.

Na’a antangko janggi tangao mai ong’enga uko masina jotton 
ka’engon Isolde nangko nika na’a a’gilsako dingtangatgipa ong’a 
solution-ko on’gipa bilakbegipa saksa.Saoba jean a’songrangko 
jingjengatnagipa.Nangni samtangtangchi, nangni gitcham ba nangni 
da’o onggengipa obosta nangko talate on’jachina

KATCHINIKE PARAKATANI
Anga parakata Isol jeko angni gimin agana uan anga ong’a,Anga 
gisiko bilakgipa ong’a bebe ra’o mangrakgipa aro dalbatsranggipana 
base gimin.Amen.

PORAIDAPANI
1Johan 4:4

Mati 6:22-23
Mikron Anni tochri: uni gimin nangni mikron rongchingode 
nangni be’en gimikan chugimik teng’sugen.Indiba nangni 
mikron namjaode nangni be’en gimikan andalgen; uni gimin 
nango donggipa seng’a andala ong’ode uan mairongpile 
andala

Na’a iako ma’sina gita nanggen chongmotan nangni: mikron 
nangni gisikni kelki ong’a na’a maiko jringjring nienga uan 
nangni chanchianiko bimang ong’ata, nangni re’ani aro nangni 
miksonganiba.

Na’a maiko nika jensalo na’a nangni janggi tanganiko nion?Na’a 
antangko janggi tangmang mange nikama ma na’a saoba Isolni 
radoenggipako nika?Elijah changsao Elishana aganaha, “ Na’a 
angko rimangako nikode …” aro ua mikron arichi nikako miksonge 
aganjaenga. Ua gisikni mikronchi nikaniko miksonge aganenga.
Uan nangni ningni mikronni nianikosa

A’gitaloba -oba, dogamdot sason ka’a maina ua chang 8 an’chingni 
nikana bate chelbate nikna man’a.Uan nikanisa kuchotko on’a. 
Nangni gisikchi nikna abachengbo be’eni gita gisik on’nabe

KATCHINIKE PARAKATANI
Anga parakata angni mikronrang o’a Isolni angna daksogimiko 
nikna.Anga bebe ra’ani lenss chi nia ken’achi ong’ja.Anga sima 
arichi bonchongdikatako man’jawa angni be’eni gita nianichi.Amen

PORAIDAPANI
2 Raja 2:`10

1 Korinthi 14:10
A’gilsako indita maa’ani kurang gnang aro uarangoni 
ma’saba indin ong’gijade ong’ja.

A’gilsako pilak gamanian (sound) maiba ortoko rabita aro 
maming ramram ong’gijade gamatani gri. Nangni chanchiani gita 
“ua git san ong’naba gnang” indiba haida ua gisikni gita chinsa 
(signal) ong’skanaba gnang.Music-ni frequency aro motiltilatni 
gisikni songnoko ding’chaoatgipa rongkuchak ong’naba gnang 
na’a ma’sioba ma’sijaoba.

Sastro gimikon, jensalo Isol re’jitna dakengon, Ua kurangkosa 
(sound) chongmotan gamataniko watatchenga, singani kurang, 
inchroani,ba chi tarake jokani gama gita.Uandakesa Isolni 
chongmotgipa kurang (sound)

Na’a mai kurangko (sound) nangni gisiko napna on’enga? 
Nangni nachil aro mikronan nangni gisikni dogachol ong’a.
Nangni gisikni obostani bimang ong’anide na’a maiko napna 
on’a ua dogachol gita uano pangchaka.Aganengnaba gnang 
“gitsan de” indiba chongmotko dingtangatna man’ja jekon 
na’a nangni gisiko maikoba dakatna on’enga. Uni gimin 
miksongchongmotbo na’a maini gimin knaenga uako.

KATCHINIKE PARAKATANI
Anga parakata Jisuni Bimingo, angni gisik Salgini kurang baksa 
apsan nangrima.Anga chipa pilak dogacholko negative-chi 
napaniko aro antangko kulia mangmang maia mangrakata aro 
bilakata ukosan angni Isol baksa re’anio.Amen

PORAIDAPANI
1 Korinthi 6:12

Luke 2:11
Maina da’alo Daudni songjinmao na’simangna Jokatgipa 
atchiaha; uan Kristo Gitel

Ia somaio pilakon dingtangataha.Walantini wal gita, bakrao, 
salgi o’aha aro sagrerang dalbatsranggipa mamingsaloba 
knakugijagipa koborko parakataha: Jisu atchiaha.Jokatgipa 
a’gilsako bonkame gadapna sengsoengaha.Maniani (fanfare) ba 
sona baksa ong’ja indiba miksonga gnangsa, bi’sako remremani 
barao remreman baksa matchu chikongo tu’ataha. 

Maina?Maina Isol nangko man’pilna ska.Ua a’gilsako antang 
baksa nangrimgrikatpilna reba’aha Uni giminsa ia atchiani 
ong’aha.Ka’saani a’gilsako jaku gadapaha, chugimik Isol aro 
chugimik mande an’chingko ra’bapilna Pagipaona!

Jisu ka’saako agan mangmangaijaha, Ua ka’saaha! Uano Ua 
re’aha Uano ua tangaha aro da’o Ua nangko okamenga apsankon 
dakchina gita. Uachi,an’ching dake nikna man’na ka’saani jean 
nampilata,an’sengata,aro dingtang ong’ata.Ua an’ching pilakon 
apsan man’ahani gimin rebajaha; Ua re’baha chongmotan an’ching 
man’jani gimin ! Rasong!

Uni gimin da’alo uan a’gilsakni bosturangko nangni man’soani 
gimin ong’ja, indiba nambatsranggipa on’ani (gift) kosa 
manienga an’chingni pangnana rachakgni: Jisu Kristo, an’ching 
antangni Jokatgipa.Hallelujah!

KATCHINIKE PARAKATANI 
Da’alo anga Isolko mitela Jisu Kristoko on’nanina.Anga Uni 
ka’saao re’a,Uni tomtomao aro Uni miksongao.Uni ka’saani 
ango tanga aro angchi gipinrangba apsan ka’saaniko man’e 
nikgen.Amen.

PORAIDAPANI
Rom 5:8

Mati 22:14
Maina okamade bang’a, indiba segimin bang’ja.

Na’a nangni janggi tango namgipa chusokaniko nangnikode.
Isolo bi’ani rangitik ong’na nangjawa.Uan nangni chusokanina 
manchisamsoani bak ong’na nanga ia bilsi 2026-0.Banga 
manderangan gualaniko daka uamangni nengnikani somai 
mangmango bi’achi…indake ongenchimode na’ade namen 
jamanchak dugaajo.Janggi tanganide gisikni bidingsa aro a’gitalo 
pilakan ong’na skangan uan il’lengmanengjok gisikni songnokode.

Bi’anide protocol-sa.Uan na’a jeko mikkangchi tarisona 
watatsogipasa, tiktak aro name don’soani obosta a’sel ong’bana 
skang.Namgipa gamgipa ge’ana chi rumangmangasan ong’aija 
ua uko name dake niroke dalata.Ua cheksirangko den’kreke 
rongtalata, a’sal on’a aro biapko apjitate on’a salni tengchakao 
nambate dal’roroatna gita.Uan namen miksongchongmota.Ua 
kamo chugimik don’a biteko nika gita 

Apsandake ua namgipa gamgipa gita,na’aba gisik on’bo 
Isol baksa re’anina.Ia gital bilsio name chanchie dakgipa aro 
manchisamsogipa ong’bo nangni bi’e janggi tangani unon na’a 
SILDENG CHOTATGIPA chongmot ong’e re’ruragen

KATCHINIKE PARAKATANI
Jisu ni Bimingo,Anga parakata anga okamakosan man’ja anga 
seokgimin ong’a anga salgini songnokni miksongani aro bilo 
re’ruraa.Anga on’kanga miksongchongmote bi’e janggi tangani 
aro gisikni discipline-o.Amen

PORAIDAPANI
Johan 15:16

Parapea 3:20
Nibo, Anga dogacholo chadenga,aro doktika: saoba Angni 
kurangko knae dogako o’oode Anga uona napanggen aro 
un baksa chapagen aro ua Ang baksa ong’gen

Dalbatsranggipa nangni gualani on’ggen chongmotan Kristian 
ong’aniko na’a torom ine chanchiode.Kristian ong’anide Gitel 
baksa relationship ong’anisa.Skang ong’bachengani intal, uan 
Gitelni skaani ong’a manderang baksa dongrimna aro nokdang 
dong’na.

Skang ong’chengan taltal, Kristoni sina miksongani aro 
chakatpilaniko dake donsogimin ong’aha.Uano skangan 
a’gilsako Antangona nangrimatpilna miksong’aniko don’soaha 
Adam aro Hobani paponi ekgrikani jamanonin  

Isol nangko Uko antangari ui’aniko nangnika.Uade toromi 
dakbewalrangni jamano ong’ja indiba Isolde relationship-
ni jamanosa. Badita somaiko na’a chongmot Gitelna on’a? 
Uan na’a Uona maikoba nango ba kamni bidingo maikoba 
rakkkiani dong’o re’angasan ong’ja dakgipa gisik chanchianiko 
chongmotan Uni ka’saaniko man’na jotton ka’achi namgipa 
cholon bewalo.Ua nangni pilak janggi tangani biaprango bak 
ong’atpana nangnika.

KATCHINIKE PARAKATANI
Angade toromchi ka’e don’ako man’ja; anga Jisu baksa namgipa 
relationship-o dong’a.Mitela angko seokanina, ka’saanina aro 
Nang baksa sepangbatna okamanina.Angni janggi nangnin 
chugimik.Amen

PORAIDAPANI
Johan 17:3

Galati 2:20
Kristo baksa anga chisolo datkapako man’aha;angade tanggipa 
ong’jaha, indiba Kristoan ango tangenga.Aro da’o be’eno angni janggi 
tangade bebera’o,chongmotan angna ka’sae angni gimin an’tangko 
on’gipa Isolni Depanteko bebera’o janggi tangenga.

Isolni de ong’e, na’a Kristo baksa chisolo datkapako man’aha.Uni 
ortode nangni gitcham mande, nangni be’en siaha.Aro da’o na’a janggi 
tangmangmangjaenga …uan Kristosa nango tangenga!

Nangni gitcham mande na’a ong’jaha, jensalo manderang nangko 
nikgen, Kristokosa nikna nanggen, Aro ian bebe chongmota indiba banga 
Kristianrangan ia kaket ong’aniko chu’gimik ong’e ra’ja aro uan na’a antangko 
antang dingtangatna jotton ka’ani gimin ong’ja, indiba Isolni Kattachisa aro 
uasa nangko dingtang ong’ata.

Jensalo na’a ia kaket ong’anio janggi tanggen,pilakan dingtang ong’atako 
man’gen.Na’a sa biatiko nokchakjawa,kangal cha’asianiko ba ama cha’aniko 
maina Jisu uarang baksa songgigrikja.Aro uandake Ua nango tangengani gimin 
na’aba indaken tangna nanga.Indiba mingsa iano kam ka’ani: chongmotan ia 
indentity-o rerura’ani ortode na’a salantio nangni be’enko chisolo datkapna 
nanga.Watata Paul indake agana ua antangni be’ena salantian sia, aro ua 
salsa mangmangsan ong’aia ong’ja.Uni miksonganide nangni gitcham 
man’na sikbe’ani dogacholko(craving) chipchangna nangna, ua namgijagipa 
bewal jean na’a gitcham rabitengachim ua be’enko na’a so’otjaode uan nangni 
miksong’aniko so’otna jotton ka’gen.

Uni gimin chakatbo salanti aro Kristo nangni ningo dongenga gitan rerura’bo 
maina Uan dongchongmota aro ua chanchiani gisikan nangko dongtongatna 
man’jawa.

KATCHINIKE PARAKATANI
Anga Kristo baksa chisolo datkapako man’aha aro angade tanggipa ong’jaha 
indiba Kristosa ango tangenga.Anga be’enko salantin chisolo datkapa aro 
Isolni songnokni chugimik identity-o rerura’a.Uchi angko dongtongatna 
am’gijagipa ong’a! Amen.

PORAIDAPANI
Kolosi 3:3 

Mati 7:24-25
Uni gimin ia Angni agangipa kattarangko knae uarang gita 
dakgipa sakantiko  ro’ongni kosako nok rikgipa mandesal 
baksa togen.Unon mikka wa’aha, chirang bana ong’baha, 
balwa rakaha aro ua noko nanga’aha; indiba ua ga’akjaha; 
maina uni pangchakaniko ro’ongo rikman’aha.

Pangchakani(foundation)namjaode rikgimin nok (building) 
baditan nitooba indinsa ong’gramaia. Somaikosan nangaia 
ong’giminrang bretna abachengna skang.Apsandaken 
janggi tangani baksaba ong’a. Nango miksongani dong’na 
man’aia, chongmotan kimkimgipa niksamsoani indiba Jisu-o 
pangchakani ong’jaode bonkamao ga’akani onggen pressure-
ni a’sel

Mati 7-o Jisu agana mandesal uni noko ro’ongni kosako rikaha 
an’chengo ong’ja.Tarakbegipa mikka balwa reba’aha, chi bana 
supekaha, balwa baldapaha indiba nok ga’akjaha Maina? 
Pangchakani Kristochim.

Na’a bilakgipa gisikni janggi tanganiko rikna gita man’jawa 
Kristoan nangni pangchakani ong’jaode.Kristosa nangni 
abachenggipa kuchot ong’na nangna back up na miksongani 
ong’ja. Nangni janggi tangani pilak biaprangan Un baksa apsan 
ong’na nanga. Uo rikkako man’jaode uan baijawa.Indiba jensalo 
Ua nangni pangchakani ong’ggen? Na’a mojimatna amgijagipa 
ong’ggen.

KATCHINIKE PARAKATANI
Anga parakata Kristoan angni kimkimgipa pangchakani ong’a.
Balwa mikka aro pressure aro maming silchidareba angni 
kosako Kristoo rikgiminko mojimatna man’jawa.Amen

PORAIDAPANI
1 Korinthi 3:11 

2 Peter 1:19
Aro katchinikani katta chong’motgipa an’chingo gnang, gisik 
nange na’simang name dakenga ua andala biapo teng’sugipa 
tochri gita sal sengbaona aro pringprang aski na’simang 
katongo nabakuja dipetna.

Na’a bimchipgipa Kristian ong’na skode, gilja re’mangmangipa 
ong’aigija,na’a poraigipa aro ma’sigipa aro Isolni Katta gita 
janggi tanggipa ong’na nanggen.Badita na’a Isolni Kattako 
ra’gen inditasa Isolni Katta chugimik nango ong’na abachenggen 
(formed).

Gilja re’jringe na’a kaket ong’anikode mesokna manaigen, note 
se ra’e, podrangko chin dake salsrete aro “Amen” ine chrikwate, 
aro uan ong’na manaia nokona sokode changsaba Sastrokon 
badale nija. Indide uan gym-ona re’ange workout-ni videoko nia 
gita aro chanchienga na’a kragipa (fit) ong’aigen niachi ine.Isolni 
Kattade a’songe dong’ani mangmang ong’ja nangni note book-o 
uan nangni ningosa ong’na gita nanga.

Antio changsan na’a Isolni Kattako alduode, nangni gisik bilgriako 
man.Uni gimin jensalo kaketgipa nengnikani a’gitalona sokbagen 
unode nango wa’alni bil dongjawa dakgrikchaksona.Nangni 
Sastroko poraibo da’alo aro ukon dakrongani bewal ong’atbo.
Na’a antangna poraibo maina jensalo na’a Isolni Kattako masiosa 
pilkan dingtangatako man’a.

KATCHINIKE PARAKATANI
Anga Isolni Kattani student ong’a, anga kaket ong’anio ningtue 
dalroroenga,bebe ra’ao mangrakbatroroenga aro miksonganio 
apalbatroroenga.Anga janggini Kattako alduenga salanti Jisuni 
Bimingo.Amen 

PORAIDAPANI
Joshua 1:8

Philippi 1:6
Ianon anga ka’dongsranga, na’simango nama kamko 
abachenggipa Jisu Kristoni salona kingking uko chusokatgen.

Na’a chusokatjok! Baditan patianirangko man’e nikjok ia bilsisako 
man’e aro ian gipin bilsirang gitasan ong’ja indiba uan Sildeng 
Chotatani bilsisa ong’a.Na’a nipilate nion mingsa chongmotko 
na’a ui’gen, Isol uni Kattako rakkiaha.Pilak cheanirang Uni a’selsa 
ong’aha.

Bilsiko re’angatna namen altua nangni chusokatgijagiparangko 
niatpile.Indiba ka’dongagri ong’anichi watgalani kattako 
ong’atnabe mitelpilskanisa gambate aganchina, Silroroaniko 
manibo, mikkangchi barianganiko manibo.Nangni kaket ong’e 
watgalgijaniko manibo aro nangni chadengangkuaniko manibo.

Katchaanide feeling mangmangsan ong’ja; uan bebe ra’e dakani 
kamsa ong’a aro uan an’ching maidake agana jekai “Isol, anga 
nango ka’donga aro gipinra maia” Uni gimin an’ching ia bilsiko 
chipatengon, niatpiltaigipasan ong’nabe indiba katchabo aro 
kasrokbo aro tarisobo Isol an’chingna maiko don’songenga ia gital 
bilsio! Hallelujah!

KATCHINIKE PARAKATANI
Anga Nangko mitela,Gitel, pilak chusokanirangna,pilak skie 
ra’giminrangna, pilak somairango Nangni angko rakkianina.Anga 
katchaenga 2026 bilsireba’enggipa patianirangna.
Hallelujah! Amen

PORAIDAPANI
Gitrang 103:2

